
ዑደት ፕረዚደንት ኢሳይያስ ዑደት ፕረዚደንት ኢሳይያስ 
ኣፈወርቂ ኣብ ሪፑብሊክ ኢጣልያኣፈወርቂ ኣብ ሪፑብሊክ ኢጣልያ ‘ሓይሊ 33’ ‘ሓይሊ 33’ 

- ኣብ ምስባር - ኣብ ምስባር 
በሪ ስጋለትበሪ ስጋለት

ሕጊ ልቦናሕጊ ልቦና
“መሲ፡ ኣብ ኦሎምፒክ ክጻወት “መሲ፡ ኣብ ኦሎምፒክ ክጻወት 

ማዕጾ ክፉት እዩ” ኣሰልጣኒ ማዕጾ ክፉት እዩ” ኣሰልጣኒ 
ኣርጀንቲናኣርጀንቲና

ወፈራዊ ልምዓት ብዝሓየለ ክቕጽል ኣመሓዳሪ ዞባ ዓንሰባ ኣዘኻኺሩ

ማይን ሓመድን ብምዕቃብ እቶታውነት 
ሕርሻ ንምብራኽ ዝካየድ ወፈራዊ 
ስራሓት፡ ብዝሓየለን ዝተወደበን መልክዕ 

ክቕጽል፡ ኣመሓዳሪ ዞባ ዓንሰባ ኣምባሳደር 
ዓብደላ ሙሳ ኣተሓሳሲቡ።
ኣምባሳደር ዓብደላ ነዚ መተሓሳሰቢ 

እዚ ዘመሓላለፈ፡ ኣብ ምምሕዳራት 
ከባቢ ግላስን ሓውሲ ከተማ ሓጋዝን 
ንዝካየድ ዘሎ ልምዓታዊ ንጥፈታት 

ድሕሪ ምዕዛብ፡ ምስ ክኢላታት ሕርሻን 
መሻርኽቲ ኣካላትን፡ ከምኡ’ውን ምስ 
ነበርቲ ንኡስ ዞባ ሓጋዝ ኣብ ዝገበሮ 
ርክብ እዩ።
ኣብ ኣገዳስነት ምርግጋጽ ውሕስነት 

መግቢ ሰብን ጥሪትን፡ ከምኡ’ውን 
ምውሓስ ቀረብ ጽሩይ ዝስተ ማይ ሰፊሕ 
መብርሂ ድሕሪ ምሃብ ድማ፡ ሓረስቶት 
ነብሶም ክኽእሉ - መሬቶም ብግቡእ 
ክጅርፉን ክከናኸኑን ተላብዩ።

ኣምባሳደር ዓብደላ፡ ኣብ 2024ን 
ኪንዮኡን ብዛዕባ ዝትግበር መደባት 
እውን መብርሂ ሂቡ።
ሓላፊ ክፍሊ ሕርሻን መሬትን ዞባ 

ዓንሰባ ኣቶ ገብረመስቀል ተወልደ 
ድማ፡ ቀረብ መኣዛዊ መግቢ ስድራቤታት 
ንምርግጋጽ፡ ሓረስቶት ጐድኒ-ጐድኒ ኣእካል፡ 
ኣሕምልቲ፡ ጥረታትን ምቁር ድንሽን ከልምዑ 
ኣዘኻኺሩ።
ነበርቲ ኣብ መወዳእታ፡ ግብሪ መሬት ዳግመ-

ግምት ክግበረሉ፣ ፕሮጀክት ማይ ሺተል 
ክጽገን፣ ንተሽከርከርቲ ኣሸጊሩ ዝርከብ ገረብ 
‘ተምሪ ሙሳ’ መፍትሒ ክናደየሉ. . . ዝብልን 
ካልእን ለበዋታት ኣመሓላሊፎም።

ኣብ ምም/ከባቢ ድርፎ ዲጋ ትስራሕ ኣላ
ኣብ ዞባ ማእከል - ምምሕዳር ከባቢ 

ድርፎ፡ ብዕዙዝ ተሳትፎ ህዝብን ኣባላት 
ሓይልታት ምክልኻልን ዲጋ ትስራሕ 
ኣላ።
እታ ብባጀት ምምሕዳር ዞባ ማእከል 

ብደገፍ ማሽነሪ ክትህነጽ ጀሚራ ዘላ 
ዲጋ፡ ቁመታ 19 ሜትሮ ክኸውን 
እንከሎ፡ ምስ ተዛዘመት 200 ሽሕ ሜትሮ 
ኩቦ ማይ ክትሕዝ ከምእትኽእል፡ ነቲ 
ስራሕ ዝከታተል ዘሎ ወኪል ጨንፈር 

ሕርሻዊ ትሕተ-ቅርጺ ኢንጂነር ከሰተ 
ገብረገርግስ ሓቢሩ።
ኣመሓዳሪ ናይ’ቲ ምምሕዳር ከባቢ ኣቶ 

ዑመር ኢብራሂም ጀቢብ፡ መዓልታዊ ካብ 
300 ክሳብ 330 ሰብ ይሳተፍ ከምዘሎ 
ብምሕባር፡ ኣቐዲሙ ኣብ ማይ-ኩዖታት 
ናይ’ታ ዲጋ ዝተሰርሐ ቅናታዊ ዛላ - 
ሓጋዚ ኣበርክቶ ክህልዎ ዘለዎ እምነት 
ገሊጹ።
ምስ ምዝዛም እታ ዲጋ፡ ኣብ ዝሓለፈ 

ዓመታት ብተደጋጋሚ ከጋጥሞም ዝጸንሐ 
ዋሕዲ ማይን ምንጻፍ ዒላታትን መሰረታዊ 
ፍታሕ ከምዝረክብ እውን ኣረዲኡ።
ኤሪና ዝተወከሰቶም ነበርቲ፡ እቲ መደብ 

ቅድሚ ክራማት ንኽዛዘም ካብኦም 
ዝሕተት ኩሉ ንምምላእ ድሉዋት 
ምህላዎም ገሊጾም።
ምምሕዳር ከባቢ ድርፎ፡ ካብ ኣስመራ 

ንሸነኽ ምብራቕ 12 ኪሎ-ሜተር ርሒቓ 
ትርከብ።

ትካል/ሕርሻዊ ምርምር ‘መዓልቲ ሓረስቶት’ ወዲቡ
ሃገራዊ ትካል ሕርሻዊ ምርምር 

ሚኒስትሪ ሕርሻ፡ ብ8 ለካቲት - ሚኒስተር 
ሕርሻ ኣቶ ኣረፋይነ በርሀ ዝርከቦም 
ላዕለዎት ሓለፍቲ ሚኒስትሪ ሕርሻ፡ ካብ 
ዞባታት ደቡብን ማእከልን ዝመጽኡ 
ሓለፍትን ክኢላታትን ሕርሻ፡ ከምኡ’ውን 
ወከልቲ ሓረስቶት ዝተሳተፍዎ፡ ኣብ 
ዝተዳቐለ ዘርኢ ዕፉን ዘተኰረ መዓልቲ 
ሓረስቶት ኣብ ሓልሓለ ኣካዪዱ።
ተሳተፍቲ፡ ግብራዊ መስርሕ ምድቓልን 

ውጽኢትን ብክኢላታት ውሽጢ ሃገር 
ናይ ዝተዋሰበ ዓሌት ዝተዳቐለ ዘርኢ 
ዕፉን ተዓዚቦም። 
ዳይረክተር ጨንፈር ምርምር 

ምምሕያሽ ዘራእትን ላዕለዋይ ተማራማሪ 
ስነ-ዘራእትን ኣቶ ንጉሰ ኣብርሃ፡ ሚኒስትሪ 
ሕርሻ ምስ ናይ ልምዓት መሻርኽቱ 
ብምትሕብባር፡ ምብዛሕን ምዝርጋሕን 
ዝተዳቐሉ ዓሌታት ዕፉን ኣብ 2007 
ከምዘበገሰ፣ ድሕሪ ኣርባዕተ ዓመታት 
ድማ፡ ናብ ደረጃ ምዕዳል ከምእተሰግረ 
ብምጥቃስ፡ ክሳብ 2022 ልዕሊ 11 ሽሕ 
ኵንታል ዝተዳቐለ ዘርኢ ዕፉን ኣብ ኢድ 

ሓረስቶት ክበጽሕ ከምዝኸኣለ ገሊጹ።
ብመሰረት መብርሂ ኣቶ ንጉሰ፡ ካብ 

ደገ ዝኣተዉ ሸሞንተ ዓሌታት ዝተዳቐለ 
ዘርኢ ዕፉን፡ ኣብ ዞባታት ደቡብን ማእከልን 
ኣብ ግራት ሓረስቶት፡ ከምኡ’ውን ኣብ 
ቀጽሪ ሃገራዊ ትካል ሕርሻዊ ምርምር 
ሓልሓለ ንመርኣያ ድሕሪ ምዝራኦም፡ 
ሓደ ካብኦም ብውጽኢቱ ከምእተሓርየ፣ 
ኣብ 2022 ድማ መስርሕ ምድቓል 
ከምዝቐጸለ ኣረዲኡ። 
ቀዳማይን ካልኣይን ዘርኢ ብምድቓል 

ዝተረኽበ ቀዳማይ ወለዶ፡ ኣብ ተመሳሳሊ 
ዓመት ኣብ ግራት ሓረስቶት ንፈተነ 
ተዘሪኡ፡ ብማእከላይ ገምጋም ካብ 62 
ክሳብ 75 ኵንታል ካብ ሄክታር ክሕፈሶ 
ከምእተኻእለ ዝጠቐሰ ኣቶ ንጉሰ፡ 
ንዝያዳ ውጽኢታውነት፡ ስሉሳዊ ኣገባብ 
ምድቓል ክቕጽል ከምዝጸንሐ፣ ኣብ 
ሞንጎ ክኢላታት ምርምር፡ ክኢላታት 
ሕርሻዊ ኤክስቴንሽንን ሓረስቶትን ከኣ 
ምልውዋጥ ፍልጠት ቀጻሊ ከምዝነበረ 
ኣብሪሁ።

ብዘይካ ሰኑይ መዓልታዊ እትሕተም ጋዜጣብዘይካ ሰኑይ መዓልታዊ እትሕተም ጋዜጣ
ዋና ኣሰናዳኢ

ኣስፍሃ ተኽለማርያም

ምክትል ኣሰናዳኢ
 ብርሃነ ምሕረትኣብ

ቍ.ስ 116266 / 201820 (256)

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ
ተስፋልደት መብራህቱ

ቤተልሄም ታደሰ

ቍ.ስ 201820 (250) 
ፋክስ. 127749 - ቍ.ሳ.ጶ. 247

ምዝርጋሕ ጋዜጣ 
ቍ.ስ.200454-07121322

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ዑደት ፕረዚደንት ኢሳይያስ ኣፈወርቂ ኣብ ሪፑብሊክ ኢጣልያ

   ፕረዚደንት ኢሳይያስ ኣፈወርቂ 
ዝመርሖ፡ ሚኒስተር ጉዳያት ወጻኢ 
ኣቶ ዑስማን ሳልሕን ኮሚሽነር ባህልን 
ስፖርትን ኣምባሳደር ዘመደ ተኽለን 
ዝርከብዎ ላዕለዋይ ልኡኽ ኤርትራ፡ 
ብዕደመ ቀዳመይቲ ሚኒስተር ኢጣልያ 
ጆርጂያ መሎኒ “ድንድል ንሓባራዊ 
ዕብየት” ብዝብል ቴማ ኣብ ዝተወደበ ዋዕላ 
ኢጣልያ-ኣፍሪቃ ንምስታፍ፡ ብሰንበት 28 
ጥሪ 2024 ልክዕ ፍርቂ መዓልቲ ሮማ 
ኣትዩ።
   ርክብ መራሕቲ ሃገራትን ትካላትን 

ኣፍሪቃ ምስ ሰበ-ስልጣን ኢጣልያ ብ28 
ጥሪ ምሸት፡ ፕረዚደንት ኢጣልያ ሶርጂዮ 
ማታረላ ብዝገበሮ ናይ ድራር እንግዶት 
እዩ ጀሚሩ። ኣብ’ቲ ኣጋጣሚ ፕረዚደንት 
ማታረላ፡ ኣብ ዝሓለፈ ቀረባ ዓመታት፡ 
ኣብ መንጎ ኢጣልያን ኣፍሪቃን ብደረጃ 
ሚኒስተራት ክካየድ ብዝጸንሐ ርክባትን 
ምይይጥን ኣብ መንጎ ሃገሩን ኣፍሪቃን 
ዝምድና ንምድልዳል መሰረት ከምዘንጸፈ፡ 
ሱታፌ ብርክት ዝበሉ መራሕቲ ኣብቲ 
ዋዕላ ድማ መርኣያ ጥቡቕ ዝምድናን 
ሕውነትን ኣህዛብ ምዃኑ ገሊጹ።
   ዋዕላ ኢጣልያ-ኣፍሪቃ ንጽባሒቱ 

29 ጥሪ ብመደረ ቀዳመይቲ ሚኒስተር 
ሪፑብሊክ ኢጣልያ ጆርጅያ መሎኒ እዩ 
ተኸፊቱ። ጆርጅያ መሎኒ ኣብ መደረኣ፡ 
ሃገራ ምስ ኣህጉር ኣፍሪቃ ኩሉ መዳያዊ 
ዝምድና ንምሕያል ዘለዋ መደብ ድሕሪ 
ምግላጽ፡ ዋዕለኛታት - ኢጣልያ ምስ 
ኣፍሪቃ ዘለዋን ክህልዋ ዝግብኦ ዝምድናን 
ምትሕግጋዝን ጽላት ብጽላት ኣልዒሎም 
ዘትዮምሉ። ኣብ ጽላታት ሕርሻ፡ ምምዕባል 
ዓቕሚ ሰብ፡ ቴክኖሎጂ፡ ትሕተ-ቅርጺ፡ ጸዓት፡ 
ውሕስነት መግቢ፡ ጥዕናን ባህልን ክግበር 
ዝኽእል ምትሕግጋዛት ብዝምልከት ድማ፡ 
ሓሳብ ንሓሳብ ተለዋዊጦም። መሰረታዊ 
ጠንቂ ዘይውሑስን ዘይሕጋውን ስደት 
ኣፍሪቃውያን መንእሰያት ናብ ኤውሮጳ 
ኣተኩሮ ካብ ዝተዋህቦም ኣርእስቲታት 
ኮይኑ፡ ዋሕዚ ስደተኛታት ንምግታእ፡ 
መንእሰያት ኣብ ሃገሮም ዕድል ስራሕ 
ክፍጠረሎም ከምዝግባእ ብምርድዳእ፡ 
ነዚ ንምግባር ኣገዳስነት ወፍሪን ልቓሕ 
ፋይናንስያዊ ትካላትን ዕዙዝ ምዃኑ 

ሪፖርታጅ

ተዓገስ ፍረዝጊ
ስእሊ - ታእዛዝ ኣብርሃ

ኣርትዖት - ሓዳስ ኤርትራ

ኣስሚሮምሉ።
   ኣብዚ ዝተጠቕሰ ኣርእስቲታት 

ብስፍሓት ዝዘተየ ዋዕላ ኢጣልያ-
ኣፍሪቃ ብ29 ጥሪ ምሸት 
ብወግዒ ተዛዚሙ። 
ኣብ መዕጸዊ ስነ-ስርዓት፡ 
ቀዳመይቲ ሚኒስተር 
ኢጣልያ ጆርጅያ መሎኒ 
ንተሳተፍቲ ድሕሪ 
ምምስጋን፡ ኢጣልያ 
ንናይ ሓባር ዕብየትን 
ምዕባለን ዝሓዘቶ “ውጥን 
ማተዮ” ዝተሰምየ 
መደብ ብዝምልከት 
ሰፊሕ መብርሂ ሂባ። 
ምትሕግጋዝ ኢጣልያን-
ኣፍሪቃን ንመላእ ኣፍሪቃ 
ዝሽፍን ክኸውን ሃገራ 
ክትድፍኣሉ ምዃኑ 
ብምሕባር ከኣ፡ ከም ኣካል 
‘ውጥን ማተዮ’ ኢጣልያ 
5 ቢልዮን ዩሮ ንኣፍሪቃ 
ከምዝሰልዐት ገሊጻ። 
ኣፍሪቃ ንኤውሮጳ ዝዓበየት ኣቕራቢት 
ጸዓት ክትከውን ዓቕሚ ከምዘለዋን ምስ 
ገለ ሃገራት ናይ ፈተነ ፕሮጀክትታት 
ይትግበር ከምዘሎን ድማ ሓቢራ። 
ዘይሕጋዊ ስደት መንእሰያት ኣፍሪቃ 
ናብ ኤውሮጳ ንኽቋረጽ መንእሰያት ኣብ 
ሃገራቶም ዕድል ስራሕ ንክረኽቡ፡ ኣብ 
ክንክን ጥዕና፡ ማይ፡ ሕርሻ፡ ትሕተ-ቅርጺ 
ወዘተ. ፕሮጀክትታት ልምዓት ምንጥጣፍ 
ከምዘድሊ ድማ ኣገንዚባ።
  እዚ ብዓይነቱ ናይ ፈለማ ዝኾነ 

“ማተዮ ፕላን” ዝተሰምየ ዋዕላ፡ 22 
መራሕቲ ሃገራትን መንግስታትን ኣፍሪቃ፡ 
ኮሚሽነር ሕብረት ኣፍሪቃ፡ ከምኡ’ውን 
ላዕለዎት ሰብ-መዚ ኤውሮጳዊ ሕብረትን 
ሕቡራት ሃገራትን፡ ካልኦት ወከልቲ 
ኣህጉራውያን ትካላትን ዝተሳተፍዎ 
እዩ ነይሩ።
   ብፕረዚደንት ኢሳይያስ ዝተመርሐ፡ 

ሚኒስተር ጉዳያት ወጻኢ ኣቶ ዑስማን 
ሳልሕ፡ ኮሚሽነር ባህልን ስፖርትን 
ኣምባሳደር ዘመደ ተኽለ፡ ከምኡ’ውን 
ኣምባሳደር ሃገረ ኤርትራ ኣብ ኢጣልያ 
ኣቶ ፍስሓጼን ጴጥሮስ ዝርከብዎ 
ላዕለዋይ ልኡኽ ኤርትራ፡ ኣብ ኢጣልያ 
ኣብ ዝጸንሓሉ እዋን፡ ምስ ቀዳመይቲ 

ሚኒስተር ኢጣልያ ጆርጂያ መሎኒን 
ሓያሎ ላዕለዎት ሰበ-ስልጣን እታ ሃገርን 
ኣካየድቲ ስራሕ ዝተፈላለያ ትካላትን 

ተራኺቡ ብምዝታይ፡ ኣብ ብዙሓት 
ትካላት ዑደት ከምዘካየደ ኣብ ዜናታትና 
ተገሊጹ ነይሩ።
   ፕረዚደንት ኢሳይያስ ብ29 ጥሪ፡ 

ምስ ሚኒስተር ሕርሻ፡ ውሕስነት መግቢን 
ሃብቲ ገረብን ፍራንቸስኮ ሎሎብሪጂዳ ኣብ 
ዝተዘራረበሉ፡ ኤርትራ ግዝኣት ኢጣልያ 
ኣብ ዝነበረትሉ እዋን - ብዘመናዊ 
ኣገባብ ዝተሃንጸ ምዕቡል ትሕተ-ቅርጺ፡ 
ጽርግያታት፡ መገዲ-ባቡር፡ ወደባት፡ 
ኢንዱስትሪታት፡ ኣገልግሎት መጓዓዝያን 
ተለፈሪካን ዝነበራ፡ ካብ ኣፍሪቃ ብቐዳምነት 
እትስራዕ ሃገር ምንባራ ገሊጹሉ። እንተኾነ፡ 
እንግሊዝ ንመግዛእቲ ኢጣልያ ምስ 
ተክኦ፡ ኤርትራ ናጽነታ ንኸይትረክብን 
ብፈደረሽን ምስ ኢትዮጵያ ክትቊረንን 
ብዝተሓንጸጸ እከይ ውጥን፡ “ብቁጠባ 
ርእሳ ኣይትኽእልን እያ’’ ንምባል፡ ዝበዝሐ 
ካብ ትካላት ኢጣልያ ናብ ካልኦት ሃገራት 
ከምዝሸጦ፡ ነቲ ዝተረፈ ድማ ከምዘዕነዎ፡ 
ካብ ዕንወትን ዝምታን እንግሊዝ 

ዝተረፈ ከኣ፡ ኣብቲ ዝሰዓበ መግዛእቲን 30 
ዓመታት ሓርነታዊ ኲናትን ከም ዝዓነወ 
ብምሕባር፡ እቲ ዝወረደ ዕንወት ኣዝዩ ዓቢ 
ብምዃኑ፡ ንምጽጋኑን ዳግም ንምህናጹን 
ኣብ መንጎ ክልቲአን ሃገራት ስትራተጂያዊ 
ሽርክነት ምፍጣር ከምዘድሊ ኣገንዚቡ። 
   ሚኒስተር ሕርሻ፡ ውሕስነት መግብን 

ሃብቲ ገረብን ኢጣልያ ፍራንቸስኮ 
ሎሎብሪጂዳ ብወገኑ፡ ብፕረዚደንት 
ኢሳይያስ ዝተዋህቦ መብርሂ ብምንኣድ፡ 
እቲ ቀሪቡ ዘሎ ሓሳብ ግድነት ክትግበር 
ዘለዎ ምዃኑ፡ ንተግባራውነቱ ዝሕግዝ 

ሰፊሕ ኣፍልጦ ንምርካብ ድማ፡ ናብ 
ኤርትራ ምብጻሕ  ክፍጽሙ ምዃኖም 
ገሊጹ።

   ጐድኒ-ጐድኒ ዋዕላ ኢጣልያ-ኣፍሪቃ፡ 
ፕረዚደንት ኢሳይያስ፡ ኣብቲ ዋዕላ 
ምስ ዝተሳተፉ ፕረዚደንት ፈደራላዊት 
ሪፑብሊክ ሶማል ሓሰን ሼኽ ማሕሙድን 
ፕረዚደንት ኬንያ ዊልያም ሩቶን ምይይጥ 
ኣካዪዱ። ምስ’ዞም መራሕቲ ዝተኻየደ 
ርክብ ብቐንዱ ኣብ ምምዕባል ክልተኣዊ 
ዝምድናን ምትሕግጋዝን ከምኡ’ውን 
ሓባራዊ ኣገዳስነት ኣብ ዘለዎም ዞባዊን 
ዓለማዊን ጉዳያትን ምዕባለታትን ዝቐንዐ 
እዩ ነይሩ።
   ብ30 ጥሪ ቅድሚ ቐትሪ፡ ፕረዚደንት 

ኢሳይያስ ምስ ሚኒስተር ኣከባቢን ጸዓትን 
ኢጣልያ ጂልበርቶ ፒቸቶ ፍራቲ 
ኣብ ዝተራኸበሉ፡ ዝምድና ኢጣልያን 
ኤርትራን ኣብ እዋን መግዛእቲ ዝጀመረ 
ኮይኑ ፍሉይነት ከምዘለዎ፡ እዚ ፍሉይ 
ታሪኻዊ ድሕረ ባይታ’ዚ ንቐጻሊ 
መራኸቢ ድንድል ኮይኑ፡ ስትራተጂያዊ 
ምሕዝነት ንምምዕባል ሓጋዚ ምዃኑ 
ገሊጹ። ታሪኽ መግዛእቲ ጽቡቕን 

ሕማቕን ጎንድታት ክህልዎ ባህርያዊ 
ምዃኑ ዝጠቐሰ ፕረዚደንት ኢሳይያስ፡ 
ታሪኽ ናይ’ቶም ግዝኣት ኢጣልያ 
ኣብ ምስፍሕፋሕ ዓቢ ግደ ዝተጻወቱ 
150 ሽሕ ኤትርትራውያን ዓሳክር፡ ኣካል 
ታሪኽ ህዝቢ ኤርትራ ስለዝኾነ፡ ናይቲ 
እዋን’ቲ ሰነዳት ንህዝቢ ኤርትራ ክፉት 
ክኸውን ሓቲቱ። እዞም ዓሳክር ንኢጣልያ 
ብዙሕ ኣበርክቶ ዝገበሩ ክንሶም፡ ብወገን 
መንግስቲ ኢጣልያ ዝኾነ ደገፍ 
ከምዘይረኸቡ ድማ ኣገንዚቡ። ኢጣልያ 
ንኤርትራ ኣብ ዝገዝኣትሉ እዋን፡ ንሰፈርቲ 

ኢጣልያውያን ከገልግል ዝሃነጸቶ ምዕቡል 
ትሕተ-ቅርጺ፡ ጽርግያታት፡ ወደባት፡ 
ሕርሻዊ ትካላት፡ ተለፈሪካ፡ መገዲ 
ባቡርን ብዙሓት ፋብሪካታትን፡ በቲ 
ዝሰዓበ ፖለቲካዊ ኩነታት ኩሉ ከምዝዓነወ 
ብምግላጽ ድማ፡ ነቲ ዝዓነወ ዳግም 
ንምሕዳስ ኮነ ሓድሽ ንምህናጽ፡ ኢጣልያ 
ኣብ ዓውድታት፡ ዕደና፡ ኢንዱስትሪ፡ 
ጸዓት፡ ልምዓት ማይ፡ ሕርሻ፡ ማሕበራዊ 
ኣገልግሎታትን መራኸቢታትን ወፍሪ 
ክትገብር ዓዲሙ። 
   ሚኒስተር ፍራቲን ብወገኑ፡ “ኢጣልያ 

መራኸቢ ድንድል ኣፍሪቃን ኤውሮጳን፡ 
ኤርትራ ድማ ኣፍ-ደገ ንኣፍሪቃ 
ክትከውን እያ” ድሕሪ ምባል፡ ኣብ ግዜ 
መግዛኣቲ፡ ዓቕሚ ኢጣልያ ብቐንዱ 
ኤርትራውያን ምንባሮም ብምግላጽ፡ “ሕጂ 
እውን ሰብኣዊ ዓቕሚ ኤርትራውያን 
ንምምዕባል ብሓባር ክንሰርሕ ኢና” ኢሉ። 
ኤርትራ ንኢጣልያ ዘገድስ ማዕድናዊን 
ካልእን ሃብቲ እትውንን ሃገር ብምዃናን፡ 
ዝምድና ክልቲአን ሃገራት ፍሉይነቱ ኣብ 
ግምት ብምእታውን ቀዳመይቲ ሚኒስተር 
መሎኒ፡ ሚኒስተር ጉዳያት ወጻኢን ንሱን 
ብውጥን ማተዮ ምስ ኤርትራ ልምዓታዊ 
ሽርክነት ንምፍጣር ከምዝሰርሑ 
ኣስሚሩሉ። ፕረዚደንት ኢሳያይስ 
ብወገኑ፡ ምስ ኣከባቢ ዝዛመድ ቀረብ 
ጸዓት ቀዳምነት ካብ ዝወሃቦ ጉዳያት ሓደ 
ምዃኑ ብምግላጽ፡ ኣብ ኤርትራ ገዚፍ 
ዕቑር ተኽእሎ ምምንጫው ተተካኢ 
ጸዓት ስለዘሎ፡ ኣብዚ መዳይ’ዚ ንጹር 
መደባት ምስኣልን ምትግባርን ከምዘድሊ 
ኣዘኻኺሩ። 
  ብፕረዚደንት ኢሳይያስ ኣፈወርቂ 

ዝተመርሐ ላዕለዋይ ልኡኽ ኤርትራ፡ 
ምስ ቀዳመይቲ ሚኒስተር ኢጣልያ 
ጆርጂያ መሎኒ ርክብ ዘካየደሉ ሰሉስ 30 
ጥሪ ኣብ ሰዓታት ድሕሪ ቀትሪ’ዩ ነይሩ። 
እቲ፡ ኣብ ርእሰ-ከተማ ኢጣልያ ሮማ፡ 
ቤት-ጽሕፈት ቀዳመይቲ ሚኒስተር፡ ህንጻ 
(ፐላሶ ቺጊ) ዝተኻየደ ርክብ፡ ሕውነታዊን 
ልዑል ናይ ምርድዳእ መንፈስ ዝዓሰሎን 
እዩ ነይሩ። ኣብ’ቲ ርክብ ፕረዚደንት 

ኢሳይያስ፡ ኣብ ትሕተ-ቅርጺ፡ 
ጽርግያታት፡ መገዲ-ባቡር፡ 
ተለፈሪካ፡ ወደባት፡ ሕርሻ፡ 
ምስናዕ፡ ሃብቲ-ዓሳን ጸዓትን ዘሎ 
ሰፊሕ ዕድላት ወፍሪ ዘርዚሩ።  
ቀዳመይቲ ሚኒስተር ኢጣልያ 
ጆርጂያ መሎኒ ብወገና፡ ምስ 
ኤርትራ ዝትግበር መደባት 
ዝከታተል ቀዳማይ ኣማኻሪኣ 
ከም ዝመዘዘት፡ ልኡኽ ኤርትራ 
ምስ ዝተፈላለያ ጽላታት 
መንግስቲን ኩባንያታትን 
ምይይጥ ከካይድ መደባት 
ከምዝሰርዐት፡ ጸብጻቡ ድማ 
ናብኣ ከምዝቐርብ ንፕረዚደንት 
ኢሳይያስ ገሊጻትሉ። 
ቀዳመይቲ ሚኒስተር ጆርጂያ 

መሎኒ ብዘቕረበቶ ሓሳብ 
መሰረት፡ ላዕለዋይ ልኡኽ 

ኤርትራ ብድሕሪ’ዚ ምስ ዝተፈላለዩ 
ኣካላት መንግስቲን ኣካየድቲ ትካላትን 
ብዙሕ ርክባት እዩ ኣካይዱ። ብ30 ጥሪ 
ምሸት፡ ምስ ሚኒስተር ባህሊ ኢጣልያ 
ጀናሮ ሳንጒላኖ ተራኺቡ ዘትዩ። ኣብቲ 
ርክብ፡ ብመግዛእቲ ኢጣልያ ተዓስኪሮም 
ናብ ሊብያን ኢትዮጵያን ዝተወስዱ 
ኣሽሓት ኤርትራውያን ዝምልከት ሰነዳት፡ 
ተዓቂቡሉ ዘሎ ኣብያተ-ስነዳ ብምፍታሽ 
ናብ ኤርትራ ምውሳዱ ከምዝከኣል ኣብ 
ስምምዕ ተበጺሑ። 

ናብ 3ይ ገጽ ይቕጽል

 እቲ ሰነዳት ዝዕቀበሉ ከምኡ’ውን 
ንምድልዳል ታሪኻዊ ዝምድና ኤርትራን 
ኢጣልያን ዘገልግል ቤተ-መዘክር ኣብ 
ኣስመራ ክህነጽ እውን፡ ሓሳቡ ኣካፊሉ። 
ሚኒስተር ባህሊ ኢጣልያ ብተወሳኺ፡ 
ኣብ ጥንታዊት ኣዱሊስ ብኢጣልያውያን 
ዝካየድ ዘሎ ኩዕታን ምርምርን ንምዕባይ 
ክኢላታት ኢጣልያ ብሞያኦም ኣበርክቶ 
ክገብሩ፣ ንኤርትራውያን ሞያውያን 
ስነ-ጥንቲ፡ ስነ-ጥበብን ሙዚቃን ድማ 
ትምህርትን ስልጠናን ክወሃብ፣ ከምኡ’ውን 
ናይ ሓባር ፈስቲቫላት ክዳሎን ክካየድን፡ 
ነዚ እተተግብር ኮሚቴ ክትቀውም 
ብዘቕረቦ ሓሳብ መሰረት ኣብ ስምምዕ 
ተበጺሑ።
   ላዕለዋይ ልኡኽ ኤርትራ ብድሕሪ’ዚ፡ 

ምስ ወኪል ማሕበር ትካላት ሕርሻ 
‘ኮልድሪቲ’ (coldritti) ኣንቶንዮ ፓሬቲ 
ተራኺቡ ዘትዩ። እቲ ማሕበር 1.6 
ሚልዮን ኣፍረይቲ ሓረስቶት ዝጥርንፍ 
እዩ። ብብሉጽ ፍርያቱን ሰፊሕ መርበብ 
ዝርጋሐኡን ዝፍለጥ ኮይኑ፡ ኣብ ዓመት 
65 ቢልዮን ዶላር ኣታዊ ይረክብ። 
ኣብቲ ርክብ፡ ፕረዚደንት ኢሳይያስ፡ ካብ 
ተሞኩሮኦም ዝቕሰም ትምህርቲ ኣገዳሲ 
ምዃኑ ብምግላጽ፡ ፍርያት ሓረስቶት 
ኤርትራ ኣብ ዕዳጋ ንምቕራብ ብወገን’ቲ 
ትካል ክግበር ዝኽእል ምትሕግጋዝ፣ 
ከምኡ’ውን ኣብ ምምዕባል ዓቕሚ-ሰብ 
ዘሎ ተኽእሎ ምትሕግጋዝ ብዝምልከት 
ኣስፊሑ ተመያዪጡ። ኣብ ኤርትራ 
ሰፊሕ ዝሕረስ መሬትን እኹል 
ዝተዋህለለ ማይን ከምዘሎ ብምንጻር ድማ፡ 
ብሓባር ንምስራሕ ብወገን ኤርትራ ዘሎ 
ድልውነት ኣረጋጊጹ።
  ላዕለዋይ ልኡኽ ኤርትራ ዑደቱ 

ብምቕጻል፡ ብ31 ጥሪ ቅድሚ ቐትሪ፡ ኣብ 
ቤት ጽሕፈት ሚኒስትሪ ጉዳያት ወጻኢ፡ 
ምስ ምክትል ሚኒስተርን ሓላፊ ኣህጉራዊ 
ምትሕግጋዝን ቺርየሊ፡ ዳይረክተር ጀነራል 
ሚኒስትሪ ጉዳያት ወጻኢ ኣንቶንዮ 
ጓሪልያ፡ ምስ ኣካየድቲ ስራሕ ኣብ 
ጸዓትን ነዳድን ዝነጥፋ ትካላት ENEL, 
Nicolo mardegan፡ ከምኡ’ውን ምስ 
ሓላፊ ENI Lapo Pistelli ብምርኻብ፡ 
ምስ ቀዳመይቲ ሚኒስተር ኢጣልያ 
ጆርጂያ መሎኒ ዝተገብረ ምርድዳእ 
ዝያዳ ዘዕምቚ ዘተ ኣካዪዱ። ፕረዚደንት 
ኢሳይያስ ኣብቲ ርክብ፡ ንቀዳመይቲ 
ሚኒስተር ኢጣልያ ድሕሪ ምምስጋን፡ 
ክልተኣዊ ዝምድናን ምትሕግጋዝን 
ንምምዕባል ሰላምን ርግኣትን ዞባ ቀርኒ 
ኣፍሪቃን ቀይሕ-ባሕሪን ኣገዳሲ ምዃኑ 
ጠቒሱ፡ ኣብ ጉዳይ ምርግጋጽ ሰላምን 
ርግኣትን ኤርትራ ምስ ኢጣልያ 
ብምትሕብባር ክትሰርሕ ድልውቲ ምዃና 

ድማ ገሊጹ። ኣብ ልምዓታዊ መዳያት፡ 
ብወገን ኤርትራ ቀዳምነት ዝወሃቦ 
ዓውድታት ከኣ ዘርዚሩ። ኣብ ትሕተ-
ቅርጺ፡ ጽርግያ፡ ማይ፡ መገዲ ባቡር፡ ዕደናን 

ጸዓትን (ብፍላይ ኣብ ተሓዳሲ ጸዓት) 
ምትእትትታው ስርዓተ መስኖ ኣብ 80 
ዝኾና ዓበይትን ማእከሎትን ዲጋታት፡ ኣብ 
ሃብቲ ዓሳን ቱሪዝምን፡ ትምህርትን ጥዕናን፡ 
ምትሕግጋዝ ክህሉ ድሌት ኤርትራ 
ምዃኑ ፕረዚደንት ኢሳይያስ ብተወሳኺ 
ኣብሪሁ። ሰበ-ስልጣን ኢጣልያን ሓለፍቲ 
ትካላትን ብወገኖም፡ ብዛዕባ ኤርትራ 
ብዙሕ ተገዳስነትን ኣፍልጦን ከምዘለዎም 
ብምግላጽ፡ ኩባንያታቶም ቆላሕታአን 
ናብ ኤርትራ ክገብራ ከተባብዑ ምዃኖም 
ገሊጾምሉ።
   ረቡዕ 31 ጥሪ ድሕሪ ቐትሪ፡ 

ፕረዚደንት ኢሳይያስ ምስ ሚኒስተር 
ትካላትን ስርሓትን ኢጣልያ ኡርሶ 
ኣደልፎ (minister for buisness and 
made in Italy) ተራኺቡ ዘትዩ። ኣብቲ 
ርክብ ፕረዚደንት ኢሳይያስ፡ ልምዓታዊ 
ቀዳምነታት ኤርትራ ብምብራህ፡ 
ኣብ ኤርትራ ንወፍሪ ዕቑር ዓቕሚን 
ኣተባባዒ ሃዋህውን ከምዘሎ ኣገንዚቡ። 
ሚኒስተር ኡርሶ ኣደልፎ ብወገኑ፡ ዝቐረበ 
ሓሳባት ንምትግባር ዝከኣሎ ከምዝገብር 
ሓቢሩ።ኤርትራውያን ተመሃሮ፡ 
ላዕለዋይ ትምህርቶም ንምቕጻል ኣብ 
ዩኒቨርሲቲታት ኢጣልያ ዕድል ዝረኽብሉ 
ባይታ ንምፍጣር ክድፍኣሉ ምዃኑ ድማ 
ገሊጹ፡፡
   ሓሙስ ንግሆ ባሕቲ ለካቲት፡ 

ልኡኽ ኤርትራ፡ ምስ ሚኒስተር 
ስፖርትን መንእሰያትን ኣንድረያ ኣቦዲ 

እዩ ተራኺቡ ዘትዩ፡፡ ንናይ ሓባር ስራሕ 
መበገሲ ዝኸውን ሰነድ ስምምዕ ኣብ ሓጺር 
እዋን ክዳሎ፡ ናብ መንእሰያት ዝቐንዐ 
ሓባራዊ ስፖርታዊ መደባት ምዕባይ፡ ኣብ 

መንጎ ክልቲአን ሃገራት ቀጻሊ ምብጽጻሕ 
ክህሉ፡ ክኢላታት ኢጣልያ ናብ ኤርትራ 
እናመጽኡ ክእለቶም ከካፍሉ ኣብ ዝብሉ 
ኣርእስትታት ከኣ ምይይጥ ተኻዪዱ። 
ኣብ ነፍሲ-ወከፍ ዞባ ናይ ኤርትራ ዘድሊ 
ትሕተ-ቅርጺ ስፖርት ክዋደድ፡ ዓቕሚ 
መንእሰያት ኤርትራ ንምዕባይን ዕድል 
ማህደረ ትምህርቲ ክሰፍሕን፡ ክኢላታት 
ኢጣልያ ናብ ኤርትራ ብምምጻእ 
ስልጠናታት ክህቡ፡ ኤርትራ ካብ ጽፍሒ 
ባሕሪ ዘለዋ ብራኸ ንስፖርተኛታት 
ምቹእ ስለዝኾነ፡ ኢጣልያውያን ኣብ 
ኤርትራ መጺኦም ልምምድ ከካይዱ ኣብ 
ምርድዳእ ተበጺሑ።
   ብፕረዚደንት ኢሳይያስ ዝተመርሐ 

ልኡኽ መንግስቲ ኤርትራ ብድሕሪ’ዚ፡ 
ምስ ኣካየድቲ ኣብ ቱሪዝም ዝነጥፍ ትካል 
ኩባንያ ኣልፒቱር (Alpitur) ተራኺቡ 
ዘትዩ። ፕረዚደንት ኢሳይያስ ኣብቲ 
ዘተ፡ ኤርትራ ሃብታም ጸጋታት ቱሪዝም፡ 
1200 ኪ.ሜ. ገማግም ባሕርን ልዕሊ 300 
ደሴታትን እትውንን ሃገር እኳ እንተኾነት፡ 
ቱሪዙማዊ ትሕተ ቅርጺ ገና ስለዘይማዕበለ፡ 
ኣብ’ዚ ዓውዲ’ዚ ገዚፍ ወፍሪ ከምዘድሊ 
ኣገንዚቡ። ሓለፍቲ እቲ ትካል፡ ኣብ 
ዝሓጸረ እዋን ናብ ኣስመራ ክበጽሑን 
ምስ ክኢላታት ተመያዪጦም ሓባራዊ 
መደብ ከውጽኡን ድማ ተላብዩ። ኩባንያ  
ኣልፒቱር ኣብ ኣገልግሎት በረራታት፡ 
ሆቴላትን ካልእ ምስ ቱሪዝም ዝተኣሳሰር 
ንጥፈታትን ዝሰርሕ፡ ልዕሊ 20 ናይ 

መጓዓዝያ ነፈርቲ ዝውንን፡ ኣብ 2023 
ጥራይ ሓደ ሚልዮን ሰባት ዘጐዓዓዘ፡ ኣብ 
ኢጣልያ ካብቶም ብቐዳምነት ዝስርዑ 
ትካላት ቱሪዝም ሓደ እዩ።
   ብ2 ለካቲት ቅድሚ ቐትሪ፡ ላዕለዋይ 

ልኡኽ ኤርትራ፡ ካብ ከተማ ሮማ 70 

ኪ.ሜ. ተጓዒዙ ናብ ከተማ ቪተርቦ 
ብምብጻሕ ንመስርሕ ትካል ‘‘ዲስካሪካ 
ቪተርቦ’ ተዘዋዊሩ ተዓዚቡ። ብክኢላታት 
እቲ ትካል ድማ መብርሂ ተዋሂብዎ። 
ትካል ዲስካሪካ ቪተርቦ፡ ዝተኣከበ ጉሓፍ 
ብግቡእ ዓቂቡ፡ ብዝተፈላለየ መስርሓት 
ኣሕሊፉ ናብ ጸዓት ዝቕይር እዩ። ኣብ 
ዓመት 230 ሽሕ ቶን ጉሓፍ ተቐቢሉ፡ 
ናብ ድኹዒ (ኮምፖስት)፡ ነዳዲን፡ 
ተመሳሰልቱን ይቕይሮ።
   ፕረዚደንት ኢሳይያስ ኣፈወርቂን 

ልኡኽ ኤርትራን ብ2 ለካቲት ኣጋ-ምሸት 
ምስ ሚኒስተር ምክልኻል ኢጣልያ 
ጒዪዶ ክሮሰቶ - ኣብ ህንጻ ሚኒስትሪ 
ምክልኻል’ታ ሃገር ተራኺቡ ዘትዩ። 
ኣብቲ ርክብ፡ፕረዚደንት ኢሳይያስ፡ 
ኤርትራ ምስ ኢጣልያ ንናይ ሓባር 
ረብሓ፡ ኣብ ሽርክነትን ማዕርነትን ዝሰረተ 
ክልተኣዊ ምትሕግጋዝ ከተማዕብል 
ድልውቲ ምዃና ኣረጋጊጹ። ሚኒስተር 
ምክልኻል ኢጣልያ ጒዪዶ ክሮሰቶ 
ብወገኑ፡ ኣብ መንጎ ኢጣልያን ኤርትራን፡ 
ብማተዮ ፕላን ሓዲሽ ናይ ምድግጋፍ  
ዲፕሎማሲ ኣብ ኩሉ ጽላታት ክህሉ 
ብወገኖም ዘሎ ድሌት ገሊጹ። ኤርትራ፡ 
ኣብ ዞባ ቀርኒ ኣፍሪቃ እታ እንኮ ሰላምን 
ርግኣትን እትውንን፡ ሓያል ሰራዊት 
ዘለዋ ሃገር ብምዃና፡ ኣብ ቀይሕ ባሕሪ 
ዝፍጠር ኩነት ንማእከላይ ባሕሪ’ውን 
ብቐጥታ ስለዝጸሉ ኣብዚ መዳይ’ዚ፡ 
ክልተኣዊ ምትሕግጋዝ ክህሉ ብወገን 

ሃገሩ ዘሎ ድልውነት 
ድማ ኣረጋጊጹ።
   ብ4ን 5ን ለካቲት 

ልኡኽ ኤርትራ፡ ካብ 
ከተማ ሮማ 170 
ኪ.ሜ. ተጓዒዙ ኣብ 
ከተማ ፐሩጅያን 
ከባቢኣን ዝርከቡ 
ትካላት በጺሑ። 
ኣብ ኣውራጃታት 
ኡምብርያን ኖሪችያን፡ 
ካብ 1967 ጀሚረን 
ኣብ ጸባን ውጽኢት 
ጸባን ዝነጥፋ ትካላት፡ 
“ተራድኦ፡ ግሪፎ 
ኣግሮ ኣሊመንታረ” 
(Gruppo Grifo 
agroalimentare) 
እናተዘዋወረ ድማ 

ብኣካየድቲ ስራሕ፡ ሰፊሕ መብርሂ 
ተዋሂብዎ፡፡ ትካል ተራድኦ ግሪፎ፡ ብ200 
ሓረስቶት ዝውነን፡ መዓልታዊ 35 ሽሕ 
ሊትሮ ጸባ ናብ ፋብሪካ ዘቕርብ ኮይኑ፡ 
30 ዓይነታት ፎርማጆ፡ ጸባ፡ ርግኦ፡ ሪኮታ፡ 
ሞሰረላን ሳላመን ንዕዳጋታት ኢጣልያ 
የቕርብ። ብዘይካ’ዚ ልኡኽ ኤርትራ፡ 
ስጋ ሓሰማ ዝምስርሕ ‘ላ ኣርቲጂያኖ 
ደይ ሳሉሚ ሳልቫቶሪ’ (l’Artigiano dei 
salumi salvatori) ትካል ብምብጻሕ 
ንኹሉ መስርሓት ተዓዚቡን መብርሂ 
ተዋሂብዎን።
   ልኡኽ ኤርትራ ቀጺሉ ዝተዓዘቦ ትካል፡ 

Umbria Agrofood Tecnology park 
እዩ። ኣብ እቶት ሕርሻ ለውጢ ንምምጻእን 
ቴክኖሎጂ ንምስግጋርን ዘተባብዕ፡ ኣብ 
ምጽናት ንዝርከቡ ሂወታውያን ኣብ ቤተ 
ፈተነ ኣእትዩ  ከይጸንቱ መጽናዕታዊ 
ንጥፈታት ዘካይድ ትካል’ዩ። ፕረዚደንት 
ኢሳይያስ ንኣሰራርሓ’ቲ ትካል ድሕሪ 
ምዕዛብ፡ ንዝያዳ ኣፍልጦን ምትሕግጋዝን፡  
ክኢላታት ናይ’ቲ ትካል ካብ ኤርትራ 
ምስ ዝመጽኡ ሰብ ሞያ ክመያየጡ 
ኣዘኻኺሩ።
   ብ4 ለካቲት 2024 ፕረዚደንት 

ኢሳይያስ ዝመርሖ ልኡኽ፡ ናብ ከተማ 
ኣሲሲ ብምብጻሕ፡ 800 ዓመት ዕድመ 
ዘለዎ ቤተ-ክርስትያን ቅዱስ ፍራንቸስኮ 
ከምኡ’ውን ኣብ’ታ ከተማ ንዝርከብ 
ጥንታዊ ህንጻታትን ኣሰራትን ተዘዋዊሩ 
ተዓዚቡ። ቤተ ክርስትያን ቅዱስ 
ፍራንቸስኮ፡ ሓደ ካብቶም ብጥንታውነቱ፡ 
ስነ-ህንጻኡን ኣብ ውሽጢ ዘሎ ጽባቐ 
ቅብኣን፡ ቀንዲ መስሕብ በጻሕቲ ኮይኑ፡ 
ኣብ ዓመት ብሚሊዮናት በጻሕቲ ዝንገድ 
እዩ። ልኡኽ ኤርትራ ብዘይካ’ዚ ኣብ 
ከተማ ‘ፓሲኛኖ’ ብምብጻሕ፡ ንጽባቐን 
ተፈጥሮን ገማግም ቀላይ ‘ትራሲ-መኖንን’ 
ቱሪዝማዊ ስሕበቱን ተዓዚቡ። ኣብቲ ቦታ 
ኣብ ዝርከብ ፋብሪካ ሰራሚክስ ብምብጻሕ 
ከኣ፡ ንፍርያት’ቲ ፋብሪካ ተዓዚቡን ብሰብ 
ትካል መብርሂ ተዋሂብዎን።
   ልኡኽ ኤርትራ ብ6 ለካቲት ካብ 

ከተማ ፐሩጃ 300 ኪ.ሜ ተጓዒዙ፡ ኣብ 
ኣውራጃ ሉካ ዝርከብ ትካል እምነ-
በረድ ሄንሮክስ (HenrauX) በጺሑ። ነቲ 
ኣብ 50 ሽሕ ሄክታር ተደኲኑ ዝርከብ 
ዘመናዊ  ትካል እምነ በረድ ተዘዋዊሩ 
ኣብ ዝተዓዘበሉ፡ ኣሰራርሓኡ፡ ዓጢቕዎ 
ዘሎ ቴክኖሎጂን ውጽኢት ስርሑን 
ብዝምልከት ብክኢላታት መብርሂ 
ተዋሂብዎ። ኣብ 1821 ምፍራይ እምነ-
በረድ ዝጀመረ ትካል ሄንሮክስ፡ ኣብ’ዚ 
እዋን’ዚ ብዕብየቱ፡ ብቕዓት ምህርቱን 
ዓጢቕዎ ዘሎ ዘመናዊ መሳርሒታትን 
ኣብ ዓለም መሪሕ ተራ ሒዙ ዘሎ እዩ። 
ፍርያቱ ናብ ሽድሽተ ክፍላተ-ዓለም 
የከፋፍል። ኣብቲ ርክብ፡ ሓለፍቲ እቲ 
ትካል ፍልጠትን ቴክኖሎጂን ንምስግጋር 
ምስ ኤርትራ ብሽርክነት ክሰርሑ ዘለዎም 
ድሌት ኣረጋጊጾም።  
   ፕረዚደንት ኢሳያያስ ኣፈወርቂ 

ኣብ መወዳእታ፡ ብ7 ለካቲት ምሸት ምስ 
ሓለፍቲ ማሕበረ-ኮም ኤርትራውያን 
ከተማ ሮማ ተራኺቡ ተመያዪጡ፣ 
ኣበርክቶኦም ብምንኣድ ድማ ክቕጽልዎ 
ተላብዩ።
  ፕረዚደንት ኢሳይያስ ኣፈወርቂ 

ዝመርሖ፡ ሚኒስተር ጉዳያት ወጻኢ 
ኣቶ ዑስማን ሳልሕን ኮሚሽነር ባህልን 
ስፖርትን ኣምባሳደር ዘመደ ተኽለን 
ዝርከብዎ ላዕለዋይ ልኡኽ ኤርትራ፡ ካብ 
28 ጥሪ ጀሚሩ ኣብ ረፑብሊክ ኢጣልያ 
ዘካየዶ ናይ ስራሕ ምብጻሕ ፈጺሙ፡ 8 
ለካቲት ኣብ ሰዓታት ድሕሪ ቀትሪ ናብ 
ኤርትራ ተመሊሱ።

ዑደት ፕረዚደንት ኢሳይያስ . . .ካብ 2ይ ገጽ ዝቐጸለ

ማህደር ጀጋኑማህደር ጀጋኑማህደር ጀጋኑማህደር ጀጋኑ
ሽሞንዲ ዑቕባሚካኤል ሽሞንዲ ዑቕባሚካኤል 

‘ሓይሊ 33’ - ኣብ ምስባር በሪ ስጋለትካልኣይ ክፋል

እቲ ኣብ ውሽጢ ከበባ ኣትዩ ዝዋጋእ 
ዝነበረ ሰራዊት ደርግ፡ ንገባር ቈልዓ ሰበይቲ 
ጅሆ ሒዙ ኮፍ በለ። እዚ ጉዳይ’ዚ 
ዘተሓሳሰቦም መራሕቲ ውግእ ህዝባዊ 
ግንባር፡ ካብ ዕለት 12 ክሳብ ዕለት 14 
መጥቃዕቲ ደው ኣቢሉ ካልእ ፍታሕ ሃሰስ 
ክብል ጀመረ። ፍታሕ ከምጽእ ይኽእል’ዩ 
ተባሂሉ ካብ ዝተፈተነ ሓደ፡ ብመንገዲ’ቶም 
ኣቐዲሞም ዝተማረኹ ላዕለዎት መኮነናት 
ደርግ ኣቢልካ ብሰላም ኢዱ ክህብ ጻውዒት 
ምትሕልላፍ ነበረ። ከም ጀነራል ጥላሁን 
ክፍለ ኣዛዚ ኮር 606፡ ዓሊ ሓጂ ናይ 
ሞተራይዝድ ክፍለጦር፡ ናይ ሓይሊ ባሕሪ 
ኮማንደር ጸጋየን ካልኦት ብስራሕ ናብ 
ናቫልበይዝ ኣትዮም ዝጸንሑ ኣጋይሽን 
ድሮ ተማሪኾም ነበሩ። እዚኣቶም፡ ኣብቲ 
ኣብ ፈርቶ ዝነበረ ብኮንኩሪት ዝተሰርሐ 
ወተሃደራዊ ናይ ትሕቲ መሬት ህድሞ 
ምስ ኣባላት ፖለቲካዊ ቤትጽሕፈትን 
ላዕለዎት ኣዘዝቲ ክፍላተ ሰራዊታትን 
ተዓቚቦም ነበሩ። 
ብርጋደር ተሾመ ተሰማ ኢዱ ዝህበሉ 

መንገዲ ንምንዳይ እምባኣር፡ ኣብ መንጎ 
እቶም ተጋደልትን እቶም ምሩኻትን ብዙሕ 
ምይይጥ ይግበር ነበረ። እዞም መኮነናት 
እዚኣቶም፡ ንጀነራል ተሾመ ብረድዮ ርክብ 
ረኺቦም ከዘራርቡዎ ፈቲኖም’ኳ እንተ 
ነበሩ፡ ግን መልሲ ኣይሃቦምን። ደብዳበ 
ተጻሒፉ ብኽልተ ጻዕዳ ጨርቂ እናመልከቱ 
ንስጋለት ሰንጢቖም ዝኣተዉ ምሩኻት’ውን 
መልእኽቶም ንጀነራል ተሾመ ኣረኪቦም 
ነይሮም። ግን ሕጂ’ውን መልሲ ኣይሃበን። 
ቀጺሎም፡ ኣብ 14 ለካቲት ብድምጺ 
ናይቶም ጀነራላት ዝተመልአ መጸዋዕታ 
ተዳልዩ፡ ብመጕልሒ ድምጺ ብሰላም ኢዱ 
ክህብ ከም ዘለዎ ተጸዊዑ ነይሩ። 
ኣብታ ብመጕልሒ ድምጺ ዝተኻየደት 

ጻውዒት ዝተሳተፉ ሰባት፡ ሓደ ጆን 
ዝተባህለ ናይ ቀደም ምሩኽ ግን ናጻ 
ዝተለቐቐ’ሞ ክጋደል ዝወሰነ ኣምሓራይ 
ወዲናዝሬት ነታ መደብ ይመርሓ ነበረ። 
ሓላፊ ስታፍ ስለያ ክ/ሰራዊት 70 ተጋዳላይ 
መድሃኔ ደባስ፡ ሰኣላይን ጋዘጤኛን ፍጹም 
ገብራይ፡ ጋዜጠኛ መምህር ተኸስተ 
ገብረመድህን፡ መምህር ሰመረ ናይ ክ/ሰ 
85 ባህሊ፡ ሓደ ስሙ ዘይተዘከረ መኪና 
ዝመርሕ ተጋዳላይን ነበሩ። ነቲ መጕልሒ 
ድምጺ ኣብታ ጂፕ ዝዓይነታ ተሽከርካሪት 
ጽዒኖም፡ ሓንሳብ ካብ ስኔማ ኣይዳ ንጸጋም 
ኣብ ዘሎ ፍርስራስ ገዛውቲ፡ ካልኣይ ግዜ 
ድማ ኣብ ግራር ኮይኑ፡ ኣብ ሓደ ፓላሶ 
ደይቦም ክልተ ግዜ ሰላማዊ መጸዋዕታ 
ተገብረሉ። እቲ መጸዋዕታ ኣብ ዕለት 14 
ኣጋ ምሸት ዝተገብረ ኮይኑ፡ ገደብ ግዜ 24 
ሰዓታት ተዋህበ። 
እንተዀነ፡ ኣዛዚ ናይቲ ኣብ ከበባ ዝወደቐ 

ሰራዊ ብ/ጀነራል ተሾመ ተሰማ፡ ጌና 
ብተስፋን መብጽዓታትን ላዕለዎት ሓለፍቱ 
ስለ ዝዓፍተወ፡ ነታ ጸባብ መንገዲ ረጊጡ፡ 
ብግንባር ግንዳዕን ብባሕርን ንዝግበር ዝነበረ 
ኮንቱ ፈተነ ብሃንቀውታ ተጸበየ። ብፍላይ 
ነቲ ብነፈርቲ መጺኡ ኣብ ደሴት ዳህላክ 
ዝተራገፈ ሰራዊት ኣብ ሓጺር ግዜ ክረድኦ 
ተተስፈወ። እንተዀነ፡ እቲ ክረድእ ዝተላእከ 
ሰራዊት፡ ነቲ ኣብ ታኼላ ዝተሸመመ ወገኑ 
ከድሕንስ ይትረፍ ንነብሱ’ኳ ክከላኸል 
ኣይበቕዐን። ካብ ነፈርቲ ኣብ ደሴት ዳህላክ 
ተራጊፉ፡ ቀጺሉ ብጃላቡ ገይሩ ናብ ርእሲ 
ምድሪ ክጽጋዕ ምስ ተበገሰ፡ ኣብቲ ዅሉ 

ከይበጽሐ፡ ዙ-23 ብዝጸዓና ፈጣናት ጃላቡ 
ሓይሊ ባሕሪ ህዝባዊ ግንባር ተሃሪሙ ድራር 
ዓሳ ኰነ። ካብተን ንሓገዝ ዝተላእካ ጃላቡ 
ጸላኢ፡ እታ ቀዳመይቲ ምስ ዘሳፈረቶም 
ሰራዊት ክትማረኽ ከላ፡ እታ ዝዓነወት 
ካልኣይቲ ድማ 25 ረይሳታት ወተሃደራት 
ሒዛ እናተገፍዐት ናብቲ ኣባላት ሓይሊ 
ባሕሪ ህዝባዊ ግንባር ዝነበሩዎ ቦታ -ናብ 
ኢንገል- መጽአት። 
መርከብ MS-41 እውን ዕጫ ናይተን 

ብመጥቃዕቲ ጃላቡ ሓይሊ-ባሕሪ ህዝባዊ 
ግንባር ዝዓነዋ ብጾታ በጺሑዋ፡ ኣብ 
ከባቢ ደሴት ደሴ ጥሒላ ትርከብ። እዚኣ፡ 
ካብ መንግስቲ ሆላንድ ንሃጸይ ሃይለስላሰ 
ዝተዋህበት ዓይነት ጸራጊት ፈንጂ 
ነበረት። ብተመሳሳሊ ኣገባብ ዝዓነወት 
ካልእ መርከብ፡ ብማዕበል ተገፊዓ ኣብ ከባቢ 
ኢንገል ደለመ ዝበሃል ቦታ ትርከብ። እዛ 
ድሒራ ዝተጠቕሰት መርከብ፡ ማዕበል 
እናደፍአ ብጸልማት ናብቶም ብወገን 
ኢንገል ዝነበሩ ማሪን ኮማንዶ ህዝባዊ 
ግንባር ከቕርባ ከሎ፡ እቶም ተጋደልቲ 
ጥዕይቲ መሲሉዎም ብጌጋ ክትኩሱላን 
ክዋግኡዋን ሓደሩ። ምስ በርሀ ቀሪቦም 
ምስ ረኣዩዋ ግን ኣብ ውሽጣ ሰብ ዝበሃል 
ኣይጸንሖምን። 
ንበዓል ኣድሚራል ጣሰውን ካልእ 

ኣገደስቲ መኮንናት ጽዒና ዝነበረት ካልእ 
መርከብ’ውን፡ ብታንከኛታት ኣሃዱ ህዝባዊ 
ግንባር ዓነወት። እዛ መርከብ’ዚኣ፡ ብሰንኪ 
ባሕሪ ምጋሹ ካብ ከባቢ ወደብ ከይወጽአት 
ከም ዝተደናጐየት እያ ትፍለጥ። ብኡ 
ምኽንያት፡ ባሕሪ ክመልኣላ እናተጸበየት 
ከላ ታንኪ ህዝባዊ ግንባር ኣርኪባ ቦምባ 
ረኰዐትላ። ምስ ኣብ ውሽጣ ዝነበሩ 
መኮንናት ሓሪራ ሕጂ ኣስካሬና ኣብ 
ወሽመጥ ሕርጊጎ ተገፊዓ ትርከብ።
እቲ ዅነታት ከምዚ እናሃለወ፡ ብርጋደር 

ጀነራል ተሾመ ተሰማ ግን ነቲ ምዕባለ ናበይ 
ገጹ ይዘብል ከም ዝነበረ ኣይገምገሞን። 
ንዅሉ ሰላማዊ ጻውዒት ጸማም እዝኒ 
ብምሃብ፡ ዝተዋህበ 24 ሰዓታት ናይ 
ግዜ ገደብ ተጸንቂቑ 15 ለካቲት ኰነ። 
እንተዀነ፡ ነቲ ኣብ ውሽጢ ባጽዕ ዝነበረ 

ዘይተወደአ ኵነታት ንምውጋን ኣብ ስራሕ 
ዝነበሩ ኣዘዝቲ ሰራዊት ህዝባዊ ግንባር’ውን፡ 
ኢዶም ኣጣሚሮም ጥራይ ነቲ ጀነራል 
ይጽበዩ ኣይነበሩን። ክንዮው ሰላማዊ 
ፍታሕ ዝኸደ ናይ ምጽፋፉ መንገዲታት 
ኣብ ምሕንጻጽ ነበሩ።
እቲ ብቐዳምነት ተመዲሙ ዝነበረ ስራሕ፡ 

ጥዋለትን ርእሲ-ምድርን ንምቍጽጻር፡ 
ኣባላት ሓይሊ ባሕሪ ዝለዓለ ሓላፍነት 
ክወስዱ ተሓሲቡ ነበረ። ንሱ ኸኣ፡ 
ጠለቕቲ (divers) ኣባላት ሓይሊ-ባሕሪ 
ካብ ናቫልበይዝ ናብ ርእሲ-ምድሪ ኣስጊርካ 
መርገጺ ባይታ ምኽፋት እዩ። በዚ 
መሰረት፡ በታ ካብ ናቫልበይዝ ናብ ርእሲ 
ምድሪ ዝሓጸረት ሰንጣቒት ከይተራእዩ 
ብውሽጢ ባሕሪ ንምስጋሮም ኣድላዪ 
ዘበለ ናይ ሓንበስቲ ዕጥቂ ካብ ዓጊግ 
መጺኡ ተዳለወ። እንተዀነ እዚ’ውን 
ብኽኢላታት ባሕሪ ምስ ተመርመረ፡ ናይ 
ገዛእ ርእሱ ጸገማት ከም ዘለዎ ተገምገመ። 
ሓንበስቲ ኣብ ጥልቀት ከለዉ ቦምባ ናይ 
ኢድ ኰነ ናይ መዳፍዕ እንተ ተፈንጂሩ፡ 
በቲ ዝፍጠር ድምጺ ኵላቶም ህይወቶም 
ናይ ምስኣን ተኽእሎ ዓቢ ምዃኑ 
ተረጋገጸ። ምኽንያቱ ኣብ ውሽጢ ባሕሪ 
ዝፍጠር ጸቕጢ ኣዝዩ ልዑል ስለ ዝዀነ። 
ብተወሳኺ፡ ኣብ 14 ለካቲት ነፈርቲ ውግእ 
ጸላኢ ኣብ ናቫልበይዝ ብዝፈጸማኦ ደብዳብ፡ 
ገለ ካብ ጠለቕቲ መስዋእትን መቝሰልትን 

ስለ ዘጋጠሞም ምስንኻላት ኣጋጠመ። ኣብ 
መወዳእታ ዝቐረበ ኣማራጺ፡ ኣጋር ሰራዊት 
ኣብተን ፈጣናት ጃላቡ ጽዒንካ ካብ 
ናቫልበይዝ ነቒልካ ጸላኢ ኣብዘይተጸበዮ 
ሃንደበት ኣብ ጫፍ ርእሲ ምድሪ ምርጋፍ 
እዩ። 
ነዚ ንምትግባር ኣብ ዕለት 15 ናይ 

ተብተብ ምቅርራብ ክካየድ ወዓለ። 
ብቐዳምነት እተን ሰራዊት ጸጽዒነን ከሳግራ 
ዝተመዘዛ ሰለስተ ጃላቡ ኣብ ዝባነን ተኣሲሩ 
ዝነበረ ኣጽዋር ኵሉ ከም ዝወርድ ብምግባር 
ድልዋት ኰና። ሓሙስ ምሸት ድማ፡ ካብ 
ኣባላት ኣጋር ከቢድ ብረት ዘካተተ 60 
ተጋደልቲ ናይ ክፍለ ሰራዊት 70 ኣብ 
እንዳ ቡልጋርያ (ናቫልበይዝ) ተኣኻኸቡ። 
ሓደ ካብቶም ብሰለስተ ጃላቡ ክኣትዉ 
ዝተቐረቡ ተጋደልቲ፡ መራሒ ሓይሊ ኣብ 
ኣጋር ቦጦሎኒ ከቢድ ብረት ክፍለ ሰራዊት 
70 ብርሃነ ተወልደ (ሰንጋል) ነበረ። ነቲ ናብ 
ርእሲ ምድሪ ቅድሚት ክኣቱ ዝተዳለወ 
ሰራዊቶም ዝተዋህበ መግለጺ ድማ እዚ 
ዝስዕብ ምንባሩ ኣብ ሰነዳት ፈንቅል ንረኽቦ፤ 
“ኣብ ጃላቡ ተሳፊርና ኣብ ወሰን 

ርእሲ ምድሪ መሬት ብምርጋጽ፡ ናብቲ 
ኣብ ወደብ ዘሎ ጸላኢ ክንሃጅም ኢና፣ 
ብስጋለት ሰይሮም ናብ ጥዋለት ዝኣትዉ 
ብጾት’ኳ እንተ ሃለዉ፡ ግን ቀንዲ ፈታሒ 
ናይዚ ወጥሪ እዚ ብርእሲ ምድሪ ዝኣቱ 
ዘሎ ሰራዊት እዩ። ብጻየይ ተወጊኡ ኢልካ 
ምጅናን ምልዓልን የለን። ከመይ ጌርካ 
ዕላማኻ ትወቅዕ ጥራይ ሕሰብ። ነዊሕ ስረ 
ይቈረጽ፣ ኣብ ኵሉ ተጋዳላይ ዘይበጽሓ 
ቁሩብትለይ መሐንበሲ፡ ጃሎን ብራሾ 
ተቐሪቡ ስለ ዘሎ ንዕጠቆ። ንእሽቶ መርገጺ 
መሬት ክንጸርግ እንተ ኽኢልና፡ ድሕሪኡ 
ነቲ ዝስዕበና ሰራዊትና ጸገም ኣይክህልዎን 
እዩ፡” ዝብል መግለጺ ነበረ። 
እቶም ተጋደልቲ፡ ተመኩሮ ናይ 

ባሕሪ ዘይብሎም ክንሶም፡ ግን ዛዛምን 
መፈጸምታን ዓወት ፈንቅል ንምቅልጣፍ 
ድሌቶም ልዑል ስለ ዝነበረ፡ ብሓጐስ 
ተቐበሉዎ። በብኣመዳድባኦም’ውን ናብተን 
ፈጣናት ጃላቡ ተሳፈሩ። እተን ሰለስተ 
ጃላቡ ነፍሲ ወከፈን 20 ካብ ተዋጋኢ 
ሰራዊትን ከክልተ ዝዀኑ ተሓጋገዝቲ 
ጠለቕቲ ኣባላት ሓይሊ-ባሕርን ሒዘን 
ነቐላ። ነተን ሰራዊት ዝጸዓና ሰለስተ ጃላቡ 
ዘሰንያ ተወሰኽቲ ክልተ ረሽራሽ ዝጸዓና 
ፈጣናት’ውን ብሸነኽ ምብራቕ ምዕራብን 
ዓጀባአን። ክሳብ ዝተወሰነ ርሕቀት ብሚኒሞ 
(ዝሑል ፍጥነት) ቀረባ’ሞ ድሕሪኡ ብናህሪ 
ተጸጋዓ። 
ናብ ወደብ ክትኣቱ ከለኻ ቀይሕን 

ቀጠልያን ክልተ መብራህቲ ኣሎ። ብወገን 
ሓይሊ ባሕርን ብወገን ወደብን እየን ዘለዋ። 
እታ ብወገን ናቫልበይዝ ዘላ መብራህቲ፡ 
ኣብ ልዕሊ’ቲ ማዕበል ከይኣቱ ተባሂሉ ኣብ 
ዝተገብረ ጀቲ ዝበሃል ህንጻ እያ ዘላ። እተን 
ጃላቡ ናብ ርእሲ ምድሪ ክሰግራ ኸለዋ፡ 
ዝምልከቶም ሓለፍቲ ህዝባዊ ግንባር ኣብ 
ጀቲ ኮይኖም ነቲ ምዕባለ ይከታተሉዎ 
ነበሩ። 
እቲ ብስጋለት ሴርካ ናይ ምእታው 

ውጥን’ውን ብማዕረ ምስ ናይ ርእሲ 
ምድሪ ክሰላሰል ኣምሰየ። ኣብ ከባቢ ፋዱስ 
ናይ ዕለት 15 ስታፍ ስለያ ክፍለ ሰራዊት 
ተጋዳላይ መድሃኔን በላይ ህንጻን ምስ ኣዛዚ 
ክፍለ ሰራዊት ፍሊጵስ ወልደዮሃንስ ኣብ 
ፎርቶ ነበሩ። ፍሊጶስ ንኽልተኦም ሓለፍቲ 
ስለያ ጸዊዑ፡ “እሞ ሎሚ ምሸት መጥቃዕቲ 
ኣላ፣ መስመር ስጋለት ብኣኹም ክኽፈት 
መዲብና ኣለና ትኽእሉ ዲኹም?” 
“ሕራይ”
ጋንታታት ስለያ ክፍለ ሰራዊት 70፡ 

ኣብዚ ግዜ’ዚ ነቶም ኣብ ምትሓዝ ዕዳጋ፡ 
ናቫልበይዝን ግራርን ዝተማረኸ ብርክት 
ዝበለ ሰራዊት ጸላኢ ተቐቢላ ናይ ሓለዋ፡ 
ምርመራታትን ሰነዳት ናይ ምእካብ 
ስራሕን ትነጥፍ ነበረት። ክሳብ ዕለት 14 
ድማ ነዚ ዝተጠቕሰ ዕማም ሒዛ ኣብ ከባቢ 
ደጎሊ ነበረት። መድሃኔ ኸኣ፡ ካብ ኣዛዚ 
ክፍለ ሰራዊት ተጋዳላይ ፍሊጶስ ትእዛዝ 
ምስ ተቐበለ፡ ናብተን ኣብ ደጎሊ ዝነበራ 
ጋንታታት ብራድዮ ርክብ መልእኽቲ 
ገይሩ፡ ብህጹጽ ኣብ እምኩሉ ከባቢ ናይ 
ሕጂ መቓብር ሓርበኛታት ክርከቡ 
ጸውዖም።
እተን ጋንታታት፡ ሒዘናኦ ዝጸንሓ ዕማም 

ንኣባላት ሃንደሳ ክፍለ ሰራዊት ኣረኪበን 
በቲ ዝተበሃላኦ ግዜ ኣብ ቈጸራ ዝተገብረለን 
ቦታ ተረኽባ። ሓይሊ፡ ኣብ ትሕቲ 
ቢንቶታት መገዲ ባቡር ድሕሪ ምእካባ፡ 
ካብቲ ተቐሪቡላ ዝጸንሐ ኣድላዪ ዝተባህለ 
ተተኰስቲ ከም እትዓጥቕ ተገብረ። 
ኣብ ርእሲ’ቲ ዝነበራ ዝምላእ ጠያይትን 
ንነፍሲ-ወከፍ ተጋዳላይ ሓሓምሽተ ቦምባ 
ኢድን 300 ጠያይትን ተወሰኾ። እቲ 
ልሙድ ዕጥቂ ኣሃዱታት ወተሃደራዊ 
ስለያ ናይ ክልተ ካዝና ኮይኑ፡ ካብ 90 
ጠያይት ንላዕሊ ይዓጥቕ ኣይነበረን። ሕጂ 
ግን ነቲ ዝተዓደሎ ቦምባን ጠያይትን 
ዝኸውን መትሓዚ’ውን ስለ ዘይነበሮ 
ኣብ ወተሃደራዊ ሳንጣን ካልእ መቛጸርን 
ገይሮም ተሰኪሞሞ እዮም ኣትዮም። 
ድሕሪ’ዚ ሓይሊ 33 (ስለያ) ትኽ ኢላ 
ናብ ዕዳጋ ከባቢ ስኔማ ኣይዳ ናብ ዝነበረ 
መከላኸሊ ቦታ ተጋደልቲ በጽሐት።

ይቕጽልይቕጽል

ሓዳስ   ኤርትራ

ልቦናን ፍልስፍናንልቦናን ፍልስፍናንልቦናን ፍልስፍናንልቦናን ፍልስፍናን
ምሉእብርሃን ሃብተገብሪኤልምሉእብርሃን ሃብተገብሪኤል

14 ለካቲት 2024 - ገጽ 6 መበል 33 ዓመት ቁ.143

ሕጊ ልቦናመበል 14 ክፋል 

“ዓርከ-ምሕዝነት ማለት ሓደ ሩሕ ኣብ “ዓርከ-ምሕዝነት ማለት ሓደ ሩሕ ኣብ 
ክልተ ኣካላት እዩ።” - ኣሪስቶትልክልተ ኣካላት እዩ።” - ኣሪስቶትል
“እቲ ዝበለጸ-ዓርከ መሓዛይ፡ እቲ ዝበለጸ ሰብ “እቲ ዝበለጸ-ዓርከ መሓዛይ፡ እቲ ዝበለጸ ሰብ 
ከም ዝኸውን ዝገብረኒ እዩ።” - ሀንሪ ፎርድከም ዝኸውን ዝገብረኒ እዩ።” - ሀንሪ ፎርድ

  ኣብ ዕለታዊ ህይወትና ብድሌትና ድዩ 
ብዘይ ደሌትና፡ ገለ ግርጭታት ምስ ሰባት 
የጋጥሙና እዮም። ገለ ሰባት ሰኣን ንንእሽቶ 
ግርጭት ብኣጋኡ ብሰላማዊ መንገዲ 
ዝኣልዩዎ፡ ናብ ዘይተደልየ ክሳብ ህይወት 
ምሕላፍ ከዕርግዎ ይረኣዩ እዮም። 
  ንገለ ሰባት ንዝዀነ ዘጋጥሞም ግርጭት፡ 
ኮፍ ኢልካ ርትዒ ኣሰኒኻ ናይ ምፍታሕ 
ድሌት ይዅን ዓቕሊ የብሎምን። ናትና 
ኵርናዕ ኣመለኻኽታ ጥራይ ከም ቅኑዕ 
ገይርና ክንወስዶ ከቶ ኣይግባእን። 
ንርእይቶታት ካልኦት ሰባት እውን፡ ክፉታት 
ክንከውን ይግባእ። “ክትቀትለኒ ኣየድልየካን 
እዩ። ሓሳብካ ቅኑዕ ምዃኑ እንተ ኣእሚንካኒ፡ 
ክጽንበረካ ድሉው እየ።” ዝብል ብሂል 
ለባማት ምዝካር ኣገዳሲ እዩ። 
  ኣብ ህይወትና ሓቀኛታት ዓርከ-መሓዙት 
የድልዩና እዮም። ኣዐሪና እንኣምኖም ዓርከ-
መሓዙት ኣብ ከባቢና ምስ እንረክብ፡ ብዙሕ 
ረብሓ ኢና እንረኽበሎም። ንውጥንና፡ 
ስምዒታትናን ባህግታትናን ምስኦም 
ክንመያየጠሉ ዕድል ንረክብ። 
  ምስ ዓርከ መሓዙትካ ኣብ ዘይቅዱስ 
ውድድር ምጽማድ ወይ ኣብ ውድድር 
ኣነነት ምጽማድ፡ ኣብ ጭንቀት ክሸምመካ 
እንተ ዘይኰይኑ፡ ከዐውተካ ኣይክእልን 
እዩ። ንፉዕ ዓርከ-መሓዛ ንቕኑዕን ግጉይን 
ርእይቶኻ ጽን ኢሉ እዩ ዝሰምዓካ። ኣብ 
መወዳእታ ኸኣ፡ ቀጥታውን ቅኑዕን መልሰ 
ዕንጋለ ይህበካ። 
እዚ ብፍላይ ኣብ ምውሳድ ኣገደስቲ 
ውሳነታት ኣድላዪ እዩ። እቶም ውሳነታት፣ 
ንመን እየ ክምርዖ ዘለኒ? መዓስ ክምርዖ? 
ኣበየናይ ስራሕ እንተ ተዋፈርኩ ዝያዳ 
ከድምዕ እኽእል? ናብ ካልእ ከተማዶ 
ክግዕዝ? ንነፍሲ ወከፍና ዝተፈላለዩ 
ርእይቶታት እዮም ዘለዉና። ካብ ብዙሓት 
ሰባት ብዙሕ ፍታሕ ክንረክብ ከም እንኽእል 
ክንስሕቶ የብልናን።
ገለ ጽርግያታት ንበይንኻ ክትጐዓዞም 
ትኽእል ኢኻ። ጽርግያ ህይወት ግዳ፡ ሓደ 
ካብኣቶም ኣይኰነን። ጽርግያ ህይወት ምስ 
ዓርከ-መሓዙትካ ኢኻ ሸናዕ ክትብሎ ዘለካ። 
  ኣገዳስነት ዓርከ-ምሕዝነት ኣብ ምልክት 
ሕቶ ዝኣቱ እኳ እንተ ዘይኰነ፡ ብእኡ 
መጠን ንኣገዳስነት ምምራጽ ዓርከ-ምሕዝነት 
ኣብ ግምት ከነእትዎ ጽቡቕ እዩ። ናብ ዕዳጋ 
ምስ እንወርድ፡ ኣብ ቅድሜና ዝጸንሓና 
ኣይኰንናን እንሽምት። ንዓና ዝያዳ ዘገድሰና 
መሪጽና ኢና እንሽምት። ኣብ ምምራጽ 
ዓርከ-መሓዙት ድማ፡ ካብዚ ንላዕሊ ጥንቃቐ 
ዝሓትት እዩ። 
 መብዛሕትኡ ግዜ ዓርከ-መሓዙትና 
ውጽኢት ኵነታት እዮም። ጐረባብትና፡ 
መሳርሕትና፡ መዳቕስትና፡ … ክዀኑ 
ይኽእሉ። ኣብ ሓደ ኣጋጣሚ ብሓባር 
ኵዕሶ ስለ እተጻወትካ ናይ ልቢ ኣዕሩኽ 
ክትከውን ግድን ኣይኰነን። ኣብ ሓደ 
ለይታዊ ትልሂት ክትስዕስዕ ስለ ዝሓደርካ፡ 
ኣዕሩኽ ኴንካ ማለት ኣይኰነን። ዓርከ-
ምሕዝነት ክሳብ ክንዲ’ዚ ቀሊል ኣይኰነን። 
ንገዛእ ርእስኻ፡ “እዚ ሰብ እዚ ድሕሪ 20 
ዓመታት እንታይ ዓይነት ሰብ ክኸውን ከም 
ዝኽእል ክትግምቲ ትኽእሊዶ?” ኢልካ 
ሕተታ።

  ቅድመ-ንጡፍ (pro-active) ኴንካ፡ ነቲ 
ቅኑዕ ዓርከ-መሓዛ ርኸቦ። ዓርከ-መሓዛ 
ንሓዋሩ እዩ ክኸውን ዘለዎ። ንሓቂ ዝእልሽ 
ዓርኪ ምረጽ። ሸቶታቱን ክብርታቱን፡ ንስኻ 
እተድንቖም ክዀኑ ይግባእ። 
  መግለጺ ዓርከ-ምሕዝነት ተኣማንነት 
እዩ። ተኣማንነት ክበሃል እንከሎ፡ ዋላ እኳ 
መንገድኻ እንተ ተረሓሓቐ፡ ብእኡ ኣቢልካ 

ኣይትጐሓሓፍን ኢኻ። ገለ ቅርበትን 
መንነትን ትካፈል ኢኻ። ንስኻ ዓርክኻ 
ኣብ ጐድንኻ ከም ዘሎ ትፈልጥ ኢኻ። 
ንስኻ እውን፡ ኣብ ጐድኑ ኢኻ። ንዓርከ-
መሓዙትካ ብዝተኻእለካ ዓቕሚ ክትሕግዝ 
ተበግሶ ክትወስድ ይግባእ። 
 እቲ ባጤራ እምንቶ እዩ። ንስኻ ነቲ እምንቶ 
ትኸፍሎ። ከም ኣምሳያኡ ድማ፡ ምሕዝነት 
ትረክብ። ዝበለጸ ዓርከ መሓዛ ብዝረኸብካዮ 
መጠን፡ ዝያዳ እምነት ክትከፍል ይድርኸካ። 
ክልተ ካብ ሓደ ከም ዝበልጽ ርዱእ እዩ። 
ስለምንታይ? እቲ ምንታይሲ፡ ካብ ብዛዕባ 
ጌጋታትና ንላዕሊ ብዛዕባ ካልኦት ሰባት 
ጌጋታት ውድዓውያን ክንከውን ስለ 
ዘኽእለና። ንስኻ ኣብ ልዕሊ መሳርሕትኻ 
ክትጭድር እንከለኻ፡ እቲ እትኣምኖ ዓርክኻ 
‘ኤእእእእእእእእእ!’ ይብለካ። ዓርክኻ ኣብ 
ልዕሊ መሳርሕትኻ ክጭድር እንከሎ 
ድማ፡ ንስኻ ‘ኤእእእእእእእእእ!’ ትብሎ። 
እወ ንሓድሕድኩም ካብ ዘኽፍኣልኩም 
ነገራት ንኽትሕየቡ ተገናንሑ። ኣዕሩኽ 
ንሓድሕዶም ክብ ከብሉ ክጽዕሩ እዩ 
ዘለዎም። ሃናጺ ዝዀነ ነቐፌታ ኣብ 
ምውህሃብ ከኣ፡ ከቶ ዓይኖም ክሓስዩ 
ኣይግባእን።
 ናይ ቀረባ ዓርክኻ፡ ንፈጠራውነትካ 
ዝድርኽ ክኸውን ይግባእ - ልክዕ ከም 
ማዕከን-ክኢላታት (think tank) ማለት 
እዩ። ብሓንሳብ ትቀራረብ እሞ፡ ኣብ 
ንውጸተ ሓሳብ ትሽመም። ዝዀነ ነገር 
ከጋጥም ይኽእል እዩ። ዋላ ርኡይ ጌጋ 
እንተ ፈጸምካ፡ እቲ ናይ ብሓቂ ዓርከ-
መሓዛ ሳንቲም ከም ዘይተውጽእ ገይሩ 
ኣየከሻምሸካን እዩ። 
  ዓርኪ ክንዮ ብሓንሳብ ምኻድ እዩ። 
እቲ ናይ ብሓቂ ዓርኪ፡ ንስኻ እቲ ዝበለጸ 
ገዛእ ርእስኻ ንኽትመስል ከይተሓለለ እዩ 
ዝሕግዘካ።
 ዓርከ-መሓዙት ክመያየጡ እምበር፡ ክካትዑ 
ኣየምሕረሎምን እዩ። ኣየዋጽኦምን እውን 
እዩ። ንስኻ ፈላጢ-ውሕልና (connoisseur) 
ምይይጥ ኢኻ ክትከውን ዘለካ። ንዓርክኻ 
ጉዱ ከተቃልዕ ኢልካ ኣይትተዓጠቕ። ኣብ 
ዕርክነት ምጭዳር ቅቡል ኣይኰነን። ኣብ 
መርገጺኻ ጥራይ ኢኻ፡ ብልዙብ ቃላት 
እሂን ምሂን ክትበሃሃል ዘለካ።
  ንሓድሽ ሓሳብ ክፉት ክትከውን ጽቡቕ 

እዩ። ዘይነጸረልካ ጕዳይ እንተ’ልዩ፡ ዓይንኻ 
ከይሓሰኻ ሕተት። ነቶም መርትዖታት ኣብ 
ሓደ ጸምቢርካ ተንትኖም። ኣብዚ መዳይ 
ከይትጋገ ኢልካ ኣይትሸቝረር። 
  እቲ ኣዝዩ ኣገዳሲ ኣርእስቲ ክትብርብሮ 
ዘለካ፡ ብዛዕባ ትርጕም ህይወት ክኸውን 
ይኽእል እዩ። ብዛዕባ ትርጕም ፍቕሪ፡ 
ተጻዋርነት፡ ሕሜታ፡ ሃብቲ፡ ልግሲ፡ … ምስ 

ዓርከ መሓዙትካ ምምይያጥ ኣይጽላእን 
እዩ።
 ብምይይጥ እተጀመረ ዕላል፡ ከይተፈለጠካ 
ናብ ክትዕ ገጹ ከይስዕረካ ኣመና 
ክትጥንቀቐሉ ኣለካ። ገዛእ ርእስኻ ኣብ 
ምርግጋእ ሓያል ክትከውን ኣለካ። ከምቲ 
ንዓኻ ኣብ ገለ ጕዳያት ጽኑዕ መርገጺ ዘለካ፡ 
ንኻልኦት እውን፡ ናቶም ጽኑዕ መርገጺ 
ከም ዘለዎም ኣብ ግምት ኣእትዎ። ከምቲ 
ብቕጽበት ዘይትቕበል፡ ብቕጽበት ድማ 
ኣይትንጸግ። እቲ ምሳኻ ዝመያየጥ ዘሎ 
ሰብ፡ ገለ መርትዖ ሒዙ ብናቱ ኵርናዕ 
ኣመለኻኽታ ይዛረበካ ከም ዘሎ ኣብ ግምት 
ኣእትዎ። ምናልባት ንሱ ኣብ ጌጋ ክህሉ 
ይኽእል እዩ። የግዳስ፡ ግድን ከተኽብሮ 
ኣለካ። 
  ንድሕሪትን ንቕድሚትን እናተመላለስካ 
ተመያየጥ። “እዚ ዝበልካዮ ፈሊጠዮ 
ኣለኹ። ተረዲአካ ኣለኹ፡ …።” እንተ 
በልካ ዝሓሸ እዩ። ምስቲ ዓርክኻ ዘልዕሎም 
ነጥብታት ንኹሎም ከም ዘይትነጽጎም ኣብ 
ግምት ብምእታው፡ ቅድሚ ዘይምስምማዕካ 
ምግላጽካ ዋጋ ሃቦም። “ጽቡቕ ነጥቢ እኮ 
ኢኻ ኣልዒልካ ዘለኻ፡ ይዅን እምበር ...?” 
በሎ።
  ነገራት ክረስኑ እንከለዉ፡ ተስፋ ክትቈርጽ 
ኣይግባእን። ብምልምማድ፡ ንነፍሲ ወከፍ 
ክትዕ ናብ ምይይጥ ንምቕያር ክትመሃሮ 
ትኽእል ኢኻ። ጽን ኢልካ ስማዕን 
ክትርዳእ ፈትንን። ንድምጽኻ ኣህዲእካ፡ 
“በጃኻ እስከ ንርትዒታትካ ኣቕርበለይ።” 
በሎ። ንኣቀራርባኻ እንተ ኣመሓይሽካዮ፡ 
ሓደስቲ ዓርከ-መሓዙት ንኸተጥሪ ዕድል 
ይረሓወልካ፡ ዝምድናታትካ ይዓምቁ ከምኡ 
እውን፡ ብልቦና ትዓቢ። 
	 ኣብቲ ንስኻ ተካይዶ ምይይጥ 
ብዙሕ ግዜ ሰባት እተጠቕዑ ወይ 
እተከሻመሹ ኰይኑ ይስምዖም ድዩ? ዕዉት 
ምይይጥ፡ “እቶም ብሓባር ርትዖም ዘቕርቡ 
ሰብ ጽቡቕ ድሌት ሰባት፡ ናብ ናይ ሓባር 
መደምደምታ ይበጽሑ።” ኣብ ትሕቲ 
ዝብል ብሂል እዩ ዝሰላሰል። 
   እዚ ማለት፥
• ኣነ ነቲ ካልእ ሸነኽ ክሰምዕ ድሉው እየ። 
• ኣነ ነቲ ሓቂ ክፈልጦ እደሊ እየ።
• ነቲ መርትዖ ኣብ ግምት ከእትዎ እየ።
• ዋላ ኣቐንዛዊ ይዅን፡ ክልወጥ ባህጊ 

ኣለኒ። 
ነቲ ዓርከ-መሓዛኻ ብኸመይ ናብዚ 
ርድኢት ከተምጽኦ ትኽእል? “ከምቲ ንሳኻ 
ነቲ ሓቂ ክትፈልጦ እትደሊ፡ ኣነ እውን ነቲ 
ሓቂ ክፈልጦ ደልየ ኣለኹ። ከምቲ ንስኻ 
መርትዖ ከም ዘለካ እትሓስብ፡ ኣነ እውን 
መርትዖ ከም ዘለኒ እየ ዝሓስብ። ምእንቲ’ዚ፡ 
ሃየ ነነጻጽሮም። ኣነ ተጋግየ እንተ’ልየ፡ በጃኻ 
ኣርእየኒ። ኣነ ክልወጥ ባህጊ ኣለኒ። ኣእምነኒ 
ወይ ተጸንበረኒ!” ኢልካ ኣዘኻኽሮ። 
ሰባት ኣብ ክንዲ ኣብ መርትዖታት እነድህብ፡ 
ንሓድሕና ናብ ምጥቕቓዕ ኢና እንህንደድ። 
ምስ ሓደ ተጻራፍን ተጻባእን ሰብ ኣብ 
ምይይጥ እንተ ኣቲኻ፡ ቀልጢፍኩም ነቲ 
ምይይጥ ደው ኣብልዎ። ክልቴኹም ናብ 
ምትሕብባር ተመለሱ። ብሓባር ኴንኩም 
ንመርገጺታትኩም ኣነጽሩ። ነቲ ዝርርብ ናብ 
ርትዓዊ መዳይ ምለስዎ። እንተ ዘይኰይኑ፡ 
ኣብ ነናትኩም መርገጺ ክትሽከሉ ኢኹም። 
ምክታዕኩም ከኣ፡ ብላሽ ኰይኑ ክተርፍ እዩ። 
ኣብ ምይይጥ እቲ ቐንዲ መፍትሕ፡ ዳኛ 
እምበር ጠበቓ ዘይምዃን እዩ። ኣብ መንጎ 
ዳኛን ጠበቓን እንታይ እዩ እቲ ፍልልይ? 
ጠበቓ ኣብ ጐድኒ እቲ ገንዘብ ዝኸፈሎ 
ኰይኑ እዩ ዝካታዕ። ዳኛ ግዳ፡ ውድዓዊ 
ክኸውን እዩ ዝፍትን። ንኽልቲኦም ወገናት 
ብሓደ ዓይኒ ክጥምቶም ኣለዎ። ኣብ 
መወዳእታ ከኣ፡ ንስለ ሓቂ ክፈርድ ትጽቢት 
ይግበረሉ። 
እቶም ከም ‘ጠበቓ’ ናብ ክትዕ ዝኣትዉ 
ሰባት፡ ነቲ ምይይጥ ክዕወቱሉ ጥራይ እዮም 
ዝደልዩ። ንሳቶም ምናልባት ‘ይሰምዑ’ 
ይዀኑ። የግዳስ፡ ናይ ብሓቂ ‘ኣየቕልቡን’ 
እዮም። ነቲ ከቕልብሉ ዝደልዩ ጥራይ 
እዮም ዘቕልቡ። 
 ምስ እቲ ማኪናኻ ዘዐርየልካ ሰብ፡ 
ኣይተሰማማዕኩምን እስከ ንበል። “ንስኻ 
ንማኪናይ ተዐርየለይ ዘይኰንካ፡ ተዕንወለይ 
ኢኻ ዘለኻ!” ኢልካ እንተ ተቛዪቝካዮ፡ 
ጽቡቕ መልሲ ዝህበካዶ ይመስለካ።
 “ነዛ ጐሓፍ ማኪናኻ ሒዝካለይ እስከ 
ጥፋእ ካብዚ ጋራጀይ!” ኢሉ ክዳፈረካ 
ይኽእል እዩ። 
 እቲ ክኸውን ዝነበሮ እምበኣር፡ ነቲ ዘጋጠመ 
ዘይምቅዳው ብእወታዊ መንገዲ ሓሲብካ 
ምፍትሑ እዩ። እዚ ኸኣ፡ ጭቡጥ ዝዀነ 
መርትዖ ብምቕራብ ጥራይ እዩ ክፍታሕ 
ዝኽእል። 
  ኣብ ምፍታሕ ጸገማት ዝያዳ ወሓለታት 
ክንከውን ኣለና። ፍልይ ዝበለ ኵነታት 
ምብህሃል ክንፈጥር ይግባእ። ምስ ኣባላት 
ስድራና፡ ዓማዊልና፡ መሳርሕትና፡ … ዝዀነ 
ይዅን ጸገም ከጋጥመና ንቡር እዩ። ንኹሉ 
ጸገም ብድርቅናን ብሓይልን ክንፈትሖ ግዳ፡ 
ንቡር ክኸውን ኣይክእልን እዩ። 
 ኩሉ ግዜ ኣብ ጐድኒ ሓቂ ምዃን ጽቡቕ 
እዩ። የግዳስ ሓቂ ስለ ዝሓዝካ ጥራይ 
ንዓርከ-መሓዛኻ ይዅን ካልእ ሰብ፡ ከም 
ሓሳዊ ገይርካ ከተቈናጽቦ ጽቡቕ ኣይኰነን። 
እቲ ምንታይሲ፡ ካልእ መዘዝ ሒዙልካ እዩ 
ዝመጽእ። 
  ንሓደ ካብ እቶም ቀዳሞት ፈላስፋታት፡ 
ኣብ መጽናዕቱ ዝሕግዞ በሊሕ ዓርኪ 
ነይርዎ። ክልቲኦም ብሓባር ንሓያሎ 
ዓመታት ተመራሚሮም። ሓንቲ መዓልቲ 
ወዮ ዓርኩ ብሰሪ ሕማም ሞይቱ። ወዮ 
ፈላስፋ ነቲ ሓዘን ምቍጽጻሩ ከቢድዎ። 
ተመሃሮኡ ከጸናንዕዎ ዘይገበርዎ ጻዕሪ 
ኣይነበረን። “መምህር ኣይትጨነቕ። ምሳኻ 
ኣብ ምርምር ዝሕግዘካ ሓድሽ መሳርሕቲ 
ክንረኽበልካ ኢና – እቲ ሰብ ኣብ ከተማና 

ካብ ዝርከቡ ሊቃውንቲ እቲ ዝበልሐ 
እዩ።” ኢሎምዎ። ከምታ ቃሎም ከኣ 
ኣራኺቦምዎ።
  ብድሕሪ ሒደት ሳምንቲ ወዮ ፈላስፋ 
ናብታ ዝነበራ ቅዛነት ተመሊሱ። “መምህር 
ሕጂኸ ደኣ እንታይ ተረኽበ?” ተመሃሮኡ 
ተገዲሶም ሓቲቶምዎ። “በሊሕ መሳርሕቲ 
ኣምጺእናልካ እንዲና! ስለምንታይ ሕጂኸ 
ጕሂኻ?”
  እቲ ፈላስፋ፡ “ብርግጽ እዚ ዘምጻእኩምለይ 
ሰብ ምሁር እዩ። ግደ ሓቂ፡ ንሱ እምብዛ 
በሊሕ ስለ ዝዀነ፡ ኣነ ቅኑዕ ምህላወይ 
ንኸረጋግጽ 24 መንገድታት እዩ ዘቕርበለይ። 
ምስ እቲ ዝሞተ ዓርከይ ክመራመር 
እንከለኹ ግዳ፡ ኣነ ጌጋ ምህላወይ ዘረጋግጹ 
24 መንገድታት እዩ ዘቕርበለይ ነይሩ። 
ኣነ እምበኣር፡ ነዚ እየ ናፊቐዮ ዘለኹ። 
ኣነ ዝነቕፈንን ዝሓትተንን መሳርሕቲ እየ 
ዝእልሽ ዘለኹ።…” ኢልዎም።
  ሃናጺ ነቐፌታ ናብ ዕብየት እዩ ዝመርሓና። 
ዕብየት ከኣ፡ ተምሳጥ ህይወት እዩ። የግዳስ 
ነቐፌታ ንኽትቅበሎ መሪር ነገር እዩ። 
ገለ ሰባት ከይጋገዩ ምሒር ስለ ዝፈርሑ፡ 
ዘይምዝራብ ይመርጹ። ከምዚኦም ዓይነት 
ሰባት ናይ ልቢ ኣዕሩኽ ክረኽቡ ምሒር 
ኣጸጋሚ እዩ። ከይንንቀፍ ኢልና ካብ ሰባት 
ክንሃድም ዘይኰነ ዘለና፡ ሃናጺ ነቐፌታ ሂቦም 
ዘዕብዩና ዓርከ-መሓዙት ክንረክብ ኢና 
ሃሰው ክንብል ዘለና። 
  ዕብየት መብዛሕትኡ ግዜ ብናይ ጕጅለ-
ዕዮ እዩ ዝመጽእ። ክንዲ ዝዀነ፡ ንሓሳባትካ 
ናብ ዕዳጋ ኣውርዶም። ኮምፕዩተር፡ 
ኢንተርነት፡ ቴለፎን፡ … ናይ ብዙሓት 
በላሕቲ ሰባት ኣእምሮታት እዩ ናብዚ ሕጂ 
በጺሖምዎ ዘለዉ ምዕባለ ክብ ኣቢልዎም። 
ዕዮኻ ቅኑዕ እንተ ዀይኑ፡ ሒደት እዩ 
መኽሰብካ። የግዳስ፡ ጌጋ ምህላውካ እንተ 
ተረጋጊጹ፡ ብዙሕ ኢኻ እትኸስብ – ሓቂ 
ስለ እትመሃር።
  ሓቂ ዝእልሽ ሰብ ኵን። እወ፡ ቅኑዕ ነገር 
ክሰርሕ ዝደሊ ሰብ ኵን። ብኸምዚ ኢኻ 
ምስ ካልኦት ሰባት ብእወታ ክትበሃሃል 
እትኽእል። 
  ስለምንታይ እዩ፡ “ምስ ዓርከ-መሓዙት 
ምስራሕ” መንገዲ ልቦና ዝኸውን?
# ዓርከ-መሓዙት ዕድል ክፈጥሩልካ 
ኣዝዮም ኣገደስቲ እዮም። ክንዲ ዝዀነ፡ 
ሸቶታት ህይወትካ ኣብ ምዕማም ዝሕግዘካ 
ቅኑዕ ዓርከ-መሓዛ ምረጽ። 
# ንሓሳባትካ ካባኻ ንላዕሊ ውድዓውያን 
ምስ ዝዀኑ ሰባት ተመያየጠሎም። 
# ናይ ቀረባ-ዓርከ መሓዙትካ ንሓሳባትካ 
ከበራብርዎን ከስፍሕዎን ይኽእሉ እዮም። 
# ኣብ ዓቢ ደረጃ ንኽትበጽሕ፡ ናብኡ 
ንኽትበጽሕ ሓገዝ ካልኦት ሰባት የድልየካ። 
ናይ ጕጅለ-ዕዮ የድልየካ። 
# ብዓርከ-መሓዙትን ኣከባቢን ትጽሎ ኢኻ። 
ንዓኣቶም ድሌት ልቦና እንተ’ልዩዎም፡ ንስኻ 
ከኣ ልቦና ትደሊ። 
# ብሓደ ኰይኖም ርትዒ ከቕርቡ ሰናይ 
ፍቓድ ዘለዎም ሰባት፡ ናብ ናይ ሓባር 
መደምደምታ ከም ዝበጽሑ ኣይትዘንግዕ። 
# እቲ ቐዳማይ ሸቶ ኣብ ህይወት፡ ገዛእ 
ርእስኻ ምእራም እዩ። ክንዲ ዝዀነ፡ ጌጋ 
ከይትፍጽም ኢልካ ከቶ ኣይትኰርመ። 

“ህይወት ብዘይ ሕያዎት ዓርከ-መሓዙት፡ “ህይወት ብዘይ ሕያዎት ዓርከ-መሓዙት፡ 
ግናይ እያ።” - ሳራ ደሰንግናይ እያ።” - ሳራ ደሰን
“ዓርከ ምሕዝነት መጽለሊ ገረብ እዩ።” - “ዓርከ ምሕዝነት መጽለሊ ገረብ እዩ።” - 
ተይለር ኮለሪድጅተይለር ኮለሪድጅ

                  ይቕጽል ይቕጽል

ማሕበራዊ ዕብየትማሕበራዊ ዕብየት
ብምትሕብባር ሚ/ዕ/ማ/ድሕነት ዝዳሎብምትሕብባር ሚ/ዕ/ማ/ድሕነት ዝዳሎ

ሓንጐላዊ ልምሰትስንክልና ዝተፈላለየ ደረጃታት ሃልይዎ፡ 
ብርቱዕ፡ ቀሊልን ማእከላይን ክኸውን 
ይኽእል። ኣተኣላልያኡን ኣተሓሕዛኡን 
ድማ ከከም ኩነታቱ ክፈላለ ይኽእል። 
ስንክልና ኣብ በበይኑ እዋናትን ግዝያትን 
ማለት ኣብ ህጻንነት፡ ኣብ ንእስነት፡ ኣብ ግዜ 
ዕብየትን እርጋንን ከጋጥም ዝኽእል እዩ። 
ስንክልና ባህርያውን ብልሓታውን ኮይኑ፡ 
እቲ ባህርያዊ ምስ ስንክልና ምውላድ 
ወይ ድማ ብሕማማት ዝመጽእ ክኸውን 
ከሎ፡ ብልሓታዊ ከኣ ብሓደጋ ዝስዕብ እዩ። 
ሓንጐላዊ ልምሰት (Cerebral Palsy)፡ 
ሓደ ካብ ባህርያዊ ስንክልና ኮይኑ፡ ጠንቁ፡ 
ጥንቃቐታቱን ኣተኣላያኡን ዝምልከት 
ክንርኢ ክንፍትን ኢና።
ሓንጐላዊ ልምሰት ወይ ሰረብራላዊ 

መልመስቲ (ሲፒ)፡ ሓደ ካብ ኣእምሮኣውን 
ምዕባለኣውን ስንክልና ኮይኑ፡ ንምንቅስቓስን 
ኣቃውማ ኣካላትን ዝጸሉ ዓይነት ስንክልና 
እዩ። እዚ ስንክልና እዚ ብመልመስቲ ወይ 
መጐዳእቲ ሰረብረም (ንናይ ምንቅስቓስ 
ዝቈጻጸር ክፋል ሓንጐል) ዝብሃል ክፋል 
ሓንጐል ዝኽሰት ስንክልና እዩ። መልመስቲ 
ሓንጐል ቅድሚ ሕርሲ፡ ኣብ ግዜ ሕርስን 
ድሕሪ ሕርስን ከጋጥም ይኽእል።
ዋላ’ኳ ሓንሳብ ዝተጐድአ ክፋል ሓንጐል 

ክሓዊ ዘይክእል እንተኾነ፡ ካብ’ቲ መጀመርያ 
ዝነበሮ ደረጃ መጕዳእቲ ግን እናበኣሰ 
ኣይከይድን። እንተኾነ ግን፡ ምንቅስቓስ፡ 
ኣካላዊ ኣቃውማን ምስ እዚ ዓይነት 
ስንክልና (ሓንጐላዊ ልምሰት) ዝተሓሓዙ 
ካልኦት ጸገማትን ኣብ ኣተኣላልያ ናይ’ቲ 
ህጻን ብምምርኳስ ክመሓየሽን ክብእስን 
ይኽእል። ንቈልዓ ዝግበር ሓገዝ ብቕልጡፍ 
ምስ ዝጅምር ዝያዳ ውጽኢታውን ብዙሕ 
ምምሕያሽ ዘርእን ክኸውን ከሎ፡ ቅልጡፍ 
ኣቓልቦ ምስ ዘይውሃቦ ግን ቀንዲ ጠንቂ 
ኣካላዊ ስንክልና ክኽውን ይኽእል።
ኣብ ዝበዝሐ ክፋላት ዓለም እዚ ዓይነት 

ስንክልና ጠንቂ ኣካላዊ ስንክልና ምዃኑ 
ይሕበር። ብገምጋም ድማ ካብ ነፍሲ-ወከፍ 
300 ዝውለዱ ህጻናት፡ ሓደ በዚ ዓይነት 
ስንክልና ናይ ምጥቃዕ ተኽእሎ ከምዘጋጥሞ 
ከምዝኽእል ክኢላታት ይገልጹ። እንተኾነ 
ከም’ቲ ኣቐዲምና ዝረኣናዮ፡ እዚ ነብሰ-
ምቁጽጻርን ምንቅስቓስን ከም ኩነታት 
ዓይነት ስንክልና (ደረጃ)ን ግዜን ክመሓየሽ 
ወይ ክኸብድ ይኽእል። እዚ ማለት 
ዝፈዀሰን ቀልጢፉ ፍወሳ ዝጀመረን 
ዝሓሸን ዝቐልጠፈን ናይ ምምሕያሽ 
ተርእዮ የጋጥም።
ኣእምሮኣዊ ልምሰት ብኸመይ ነለልዮ?
- እቲ ህጻን ምስ ተወልደ ሓካይም ኮነ 

ወለዲ ብሓንቲ ኢዶም ብኸብዱ ሓፍ ምስ 
ዘብልዎ ዘልሓጥ ወይ ቁልዕጽዕጽ ይብል 
(ርእሱ ናይ ምልዓል ምልክት ኣየርእይን)።
- ውልድ ምስ በሉ ብግቡእ ኣየስተንፍሱን 

ወይ’ውን ምድንጓያት ኣብ ስርዓተ-
ምስትንፋስ ይፍጠር። 
- ጸገም ኣብ ኣመጋግባ ይህልዎም። 

ንኣብነት ጡብ ኣደ ብግቡእ ክጠብው፡ 
ክውሕጡን ክሕይኹን ኣይክእሉን።
- ብተደጋጋሚ ይዕበሱን ይስርነቑን።
- ዘይንቡር ሕብሪ ይህልዎም። ንኣብነት፡ 

ናብ ሰመያዊ ይኸይድ።
- ካብ’ቶም ኣብ ከባቢኦም ዘለዉ 

ህጻናት ወይ’ውን መሳቱኦም ኣብ ኮፍ 
ምባል፡ ምንፉሓኽ፡ ኮነ ምንቅስቓስ ርኡይ 
ዛሕልታት የርእዩ፡ ወይ’ውን ኣየማዕብሉን።
- ነገራት ኣብ ምሓዝን ምጽዋትን ኣብ 

ክንዲ ብኽልተ ኣእዳዎም ክሕዙ ዝፍትኑ 
ብሓንቲ ኢዶም ጥራይ ይሕዙ።
- ብሰንኪ ዘጋጥሞም ምጭብባጣት ናይ 

ገጽን ኣእዳውን ጅማውትን፡ ኣብ ምዝራብን 

ኣካላዊ ምልክትን ዝተሓቱ ይኾኑ። 
- ምስ ሓንጐላዊ ልምሰት ዝነብሩ ህጻናት 

ሓራቓትን በኸይትን ወይ ድማ ብኣንጻሩ 
ኣዝዮም ልኡማት ይኾኑ።
- ሃንደበታዊ ምቅይያራት ስምዒታት 

የርእዩ፡፡ ንኣብነት ካብ ስሓቕ ናብ ብኽያት።
- ዋላ’ኳ በዚ ስንክልና ዝተጠቕዑ ህጻናት 

ፍርቆም ኣእምሮኣዊ ዝሕታለ እንተለዎም፡ 
ብዝተፈላለየ ልምምድን ሓገዝን ክመሓየሹ 
ይኽእሉ።
- በዚ ስንክልና ዝተጠቕዑ ህጻናት ዝበዝሐ 

እዋን ግዳይ ድርብ ስንክልና ይኾኑ፡ ከም 
ናይ ምርኣይን ምስማዕን ጸገም፡ ህዋሳዊ 
ጸገም፡ ሕማም ምንፍርፋርን ካልእን 
ይጥቅዑ።
ሓንጐላዊ ልምሰት ዘርእዮም ምልክታት፡ 

ካብ ቈልዓ ናብ ቈልዓ ክፈላለ ይኽእል። 
ብሓፈሻኡ ክርአ ከሎ፡ ሓንጐላዊ ልምሰት 
ብዘርእዮም ዓበይቲ ምልክታት ምርኩስ 
ብምግባር፡ ኣብ ሰለስተ ክኽፈል ይኽእል። 
ሓደ ቈልዓ ሓደ ዓይነት ሓንጐላዊ 
ልምሰት ክህልዎ ዝኽእል’ኳ እንተኾነ፡ 
ዝበዝሐ ግዜ ግን ክልተ ወይ ሰለስቲኦም 
ዓይነታት ሓንጐላዊ ልምሰት ኣብ ሓደ 
ቈልዓ የጋጥሙ።
1. ምድራቕ ጭዋዳታት፡- ቈልዑ 

ኣዝዩ ድሩቕ ወይ ዝተወጠረ ጭዋዳ 
ይውንኑ። ብሰንኪ’ዚ ድማ ገለ ክፋል 
ኣካላቶም ደረቕ ወይ ክንቀሳቐስ ዘይክእል 
ይኸውን። ዘይምዕሩይን ዝሕቱልን ኣካላዊ 

ምንቅስቓስ’ውን ገለ ካብቶም ቀንዲ 
ምልክታት እዚ ዓይነት ሓንጐላዊ ልምሰት 
እዮም። ኣቀማምጣ ርእሲ፡ ቀንዲ ጠንቂ ናይ 
ዘይንቡር ኣቃውማ ምሉእ ኣካላት እዩ። 

መጠን ምውጣር 
ጭዋዳ እቲ ቈልዓ 
ኣብ ግዜ ሕርቃን፡ 
ሓጐስ ወይ 
ዝተወሰነ ዓይነት 
ኣካላዊ ኣቀማምጣ 
ክጥቀም ከሎ 
ይ ው ስ ኽ ። 
ብርትዐ ወጥሪ 
ጭዋዳ ከኣ ካብ 
ቈልዓ ናብ ቈልዓ 
ይፈላለ።
2. ካብ ቁጽጽር 

ወጻኢ ዝኾነ 
ኣካላዊ ምንቅስቓስ፡
- እዚ ዓይነት 
ሓንጐላዊ ልምሰት 
ዘለዎም  ቈልዑ 
ኣእዳዎም ወይ 

ጭዋዳታት ገጾም ቅልጡፍን ሃንደበታውን 
ወይ ከኣ ዝሕቱልን ፈለኽለኽ ዝብልን 
ዓይነት ምንቅስቓስ ይገብር። ኣእዳው ወይ 
ኣጻብዕቲ ኣእጋሩ ብዘይ ሓደ ምኽንያትን 
ብዘይ ድልየቱን ይንቀሳቐስ። ዝተወሰነ 
ክፋል ኣካላቱ ብግቡእ ክቈጻጸር ኣይክእልን። 
ከም ሳዕቤኑ ድማ ብተደጋጋሚ ክወድቕ 
ይርአ። ዝበዝሐ ምስ ካብ ቁጽጽር ወጻኢ 
ዝኾነ ኣካላዊ ምንቅስቓስ ዝነብሩ ቈልዑ 
ንቡር ኣእምሮኣዊ ክእለት እኳ እንተለዎም 
ንምዝራብ ዘገልግሎም ጭዋዳታት ገጽ 
ብግቡእ ስለዘይንቀሳቐሱ ኣብ ምብህሃልን 
ሓሳባቶም ኣብ ምግላጽን ክጽገሙ ይርኣዩ።
3. ትሑት ምቁጽጻር ሚዛን ኣካላት፡

- ትሑት ምቁጽጻር ሚዛን ኣካላት ዓይነት 
ሓንጐላዊ ልምሰት ዘለዎ ቈልዓ፡ ኮፍ 
ምባልን ደው ምባልን ክጅምር ይጽገም። 
ብተደጋጋሚ ይወድቕን ኣእዳዉ ብግቡእ 
ክጥቀመሉ ኣይክእልን። 
ምስ ዝኾነ ካብ’ዞም ልዕል ኢሎም 

ዝተጠቕሱ ዓይነት ሓንጐላዊ ልምሰት 
ዝነብሩ ቈልዑ፡ ኣብ መጀመርያ ኣዋርሕ 
ድሕሪ ምውላዱ ዘሎ ግዜ ኣካላቱ ልምሉምን 
ዝተዓኹለለን ክኸውን ከሎ፡ ምድራቕ 
ጭዋዳ ወይ ካብ ቁጽጽር ወጻኢ ዝኾነ 
ኣካላዊ ምንቅስቓስ ቀስ ብቐስ እናተጋህደ 
ይመጽእ። ወይ’ውን ኣብ ዝተወሰነ ዓይነት 
ኣካላዊ ኣቃውማ ልምሉም ክኸውን ከሎ 
ኣብ ካልእ ከኣ ደረቕ ይኸውን። ንኣብነት 
ቈልዓ ርእሱ ንድሕሪት ኣብ ዘንቃዕርረሉ 
ኣካላቱ ክተርርን ጭዋዳታቱ ክውጠርን 

ከሎ፡ ርእሱ ንቕድሚት ክደፍኦ ከሎ ድማ 
ልምሉምን ዝተዓኹለለን ይኸውን።
ጠንቅታት ሓንጐላዊ ልምሰት፦ ቀጥታዊ 

ጠንቂ ኣእምሮኣዊ መልመስቲ፡ መጉዳእቲ 
ወይ መልመስቲ ሓንጐል ኮይኑ፡ ብንጹር 
ከተለልዮ ግን ኣዝዩ ኣጸጋሚ እዩ። እንተኾነ 
ግን ካብ’ቲ ዘርእይዎ ሳዕቤናት ብምብጋስ፡ 
ደፋእቲ ረቛሒታት ምጥቃስ ይከኣል። 
ስለዚ መታን ሓፈሻዊ ስእሊ ክህልው፡ 
ክኢላታት ብኸምዚ መንገዲ ይገልጽዎ።
 ሀ. ኣብ ግዜ ጥንሲ
- ኣደ ኣብ ግዜ ጥንሲ ረኽሲ ከስዕቡ 

ዝኽእሉ ሕማማት ከም ንፍዮ ምስ ትልከፍ፡
- ኣደ ምምራዝ ደም ምስ ዘጋጥማ
- ፈተነ ምስዳድ ጥንሲ
- ኣብ ከብዲ ኣደ ዘሎ ዕሸል ንኣልኮላዊ 

መስተ፡ ድራግ፡ መርዝን ምስ ዝቃልዑ
- ጥንሲ ትሕቲ ዕድመ ዕሸል
    ለ. ኣብ ግዜ ሕርሲ 
- ዋሕዲ ኦክሲጂን ኣብ ግዜ ሕርሲ። ቈልዓ 

ውልድ ምስ በለ ብቕልጡፍ ምስትንፋስ 
ምስ ዘይጅምር ወይ ኣብ ክሳዱ ዕትብቲ 
ተጠምጢምዎ ምስ ዝውለድ።
- ዝተናውሐ ጻዕሪ ዝበዝሖ ሕርሲ
- ኣብ ዘይመዓልቱ ዝተወልደ ህጻን
    ሐ. ድሕሪ ሕርሲ 
- ኣዝዩ ብርቱዕ ረስኒ 
- ረኽሲ ሓንጐል ዘስዕቡ ሕማማት ከም 

ኣንቅጺ
- መጉዳእቲ ርእሲ 
- ዋሕዲ ኦክሲጂን፡ ብሰንኪ ምጥሓል ኣብ 

ቀላያት፡ ምምራዝ ከባብያዊ ኣየር
- መድመይቲ ወይ ምዕጋት ደም ኣብ 

ሓንጐል
- ኣብ ሓንጐል ብሰንኪ ዝወጽእ ጥረን 

ካልእን ምጥቃስ ይከኣል። 
ኣእምሮኣዊ መልመስቲ ክፍውሱ ዝኽእሉ 

ዓይነታት መድሃኒት ወይ መብጣሕቲ 
ኣሎዶ? ከም’ቲ ኣቐዲሙ ዝተጠቕሰ 
ኣእምሮኣዊ መልመስቲ ወይ መጉዳእቲ 
ሓንጐል እዩ። ሓንሳብ ዝተጎድአ ክፋል 
ሓንጐል ድማ መድሃኒት ብምጥቃም ክሓዊ 
ኣይክእልን እዩ። ነቶም ብሰንኪ ኣእምሮኣዊ 
መልመስቲ ዝስዕቡ ተወሰኽቲ ጸገማት 
ንምቅላል ተባሂሎም ዝወሃቡ መድሃኒት’ውን 
ኣተባባዒ ውጽኢት ኣይሃቡን። ብዘይካ 
ሕማም ምንፍርፋር ንምቁጽጻር ዝወሃብ 
ዓይነታት መድሃኒት፡ መድሃኒት ምውሳድ 
ብዙሕ ሓጋዚ ኮይኑ ኣይተረኽበን። ሓደ 
ሓደ ንምውጣር ጭዋዳታት ክንክዩ 
ተባሂሎም ዝወሃቡ ኣፋውስ ተወሳኺ ጸገም 
ከስዕቡ ይኽእሉ ከምዝኾኑ ክኢላታት 
ይሕብሩ። ሚዛን ኣካላቶም ክቈጻጽሩ 
ዘይክእሉ ቈልዑ ምሕጋዝ ተባሂሉ ዝግበር 
መብጣሕቲ ዝበዝሐ እዋን ውጽኢታዊ 
ኮይኑ ኣይተረኽበን፡ ፈተነታት ካብ ምክያድ 
ግን ኣቋሪጹ ኣይፈልጥን። መብጣሕቲ 
ኣዝዩ ኣገዳሲ ኮይኑ ክግበር ምስ ዝድለ 
ግን፡ ምስ ክኢላታት ሕክምና ምምኽኻር 
ኣድላዪ እዩ። 
ክንዲዝኾነ፡ ኣለይቲ ምስ ሓንጐላዊ 

ልምሰት ዝነብሩ ቈልዑ ኣብ ምሕጋዞምን 
ምምዕባሎምን እወታዊን ዓቢን ተራ 
ክጻወቱ ይኽእሉ። ቈልዑ ዘይተጎድአ ክፋል 
ሓንጐሎም ንኽጥቀሙሉ ከለማምድዎም 
ይኽእሉ። ልዑል ኣእምሮኣዊ ክእለት 
ዘለዎም ቈልዑ ቀልጢፎም ክመሃሩን 
ክምዕብሉን ዝኽእሉ’ኳ እንተኾኑ፡ ብሰንኪ 
ዝስምዖም ጸቕጥን ተስፋ-ምቑራጽን ግን 
ክድንጉዩ ይኽእሉ እዮም። ስለዚ እናዘናግዑ 

ብዝተፈላለዩ ሜላታት ብምጥቃም 
ክምህርዎም ይኽእሉ። ትሑት ኣእምሮኣዊ 
ክእለት ዘለዎም ቈልዑ’ውን፡ ነቶም ቀለልትን 
መሰረታውያንን ክእለታትን ዝተፈላለዩ 
ኣገባባትን ብምጥቃም ክምህርዎም ክኽእሉ 
ኣለዎም። ብሓፈሻኡ ኣካላዊ ምንቅስቓስን 
መዓልታዊ ንጥፈታትን ከማዕብልሎም 
ዝኽእሉ መደባት ብምስራዕ ክመሃሩሉ 
ዝኽእሉ ባይታ ክፈጥሩሎም ይግባእ። 
ብዝበለጸ ድማ ኣለይቲ ኣብ ክንዲ ኩሉ 
ንቘልዑ ዘድልዮም ነገራት ባዕሎም 
ዝገብርዎ፡ ቈልዑ ብገዛእ ርእሶም ክገብርዎ 
ምትብባዕ ኣገዳሲ እዩ። 
ኣብ መወዳእታ ዋላ’ኳ ሓንጐላዊ 

ልምሰት፡ ብሕክምና ክፍወስ ዝኽእል 
ዓይነት ስንክልና ኣይኹን፡ ኣቐዲምካ 
መሰረታውያንን ኣገደስቲን ጥንቃቐታት 
ብምግባር ተርእዮታት ንምጒዳል ጻዕሪታት 
ወይ ስጉምቲታት ምውሳድ ይከኣል እዩ። 
ንኣብነት፦
- ኣደ፡ ቅድምን ድሕርን ሕርሲ 

ዝተመጣጠነ መግቢ ክትምገብ ኣለዋ
- ምቁጽጻር ጥንሲ ትሕቲ ዕድመ ደቂ-

ኣንስትዮ
- ኣብ ግዜ ጥንሲ ብሓካይም ዘይተኣዘዙ 

መድሃኒት ዘይምውሳድ
- ኣብ ግዜ ጥንሲ ስሩዕ ሕክምናዊ ክትትል 

ምግባር
- ኣብ ግዜ ሕርሲ ንምቅልጣፍ ተባሂሉ 

ኣንጻር ማህጸን ብሓይሊ ዘይምድፋእ
- ንህጻን ጸባ ጡብ ኣደ ምምጋብ
- ንኣደን ህጻንን ስሩዕ ክታበት ምሃብ 
- ንቈልዑ ዝተመጣጠነ መግቢ ምምጋብ
- ምልክታት ሕማም ኣንቅጺ ምፍላጥን 

ምስ ዘጋጥም ቅልጡፍ ፍወሳ ምርካብን
- ብርቱዕ ረስኒ ወይ ውጽኣት ምስ 

ዘጋጥም ንቘልዓ ብዙሕ ፈሳሲ ምሃብ። 
እዚ ከኣ፡ ብሰንኪ ብርቱዕ ረስኒ ከጋጥም 
ንዝኽእል መጉዳእቲ ሓንጐል የጉድል።
                                                     

ጸጋይ ሙሴጸጋይ ሙሴ
ኣሃዱ ጉዳይ ስንኩላንኣሃዱ ጉዳይ ስንኩላን

ሎሚ ERI-TV
ሰዓት	 መደብ

12፡00	 ሃገራዊ መዝሙር
12፡02	 ድራማ
12፡30	 ዜና ትግርኛ
12፡50	 ዜና ስፖርት
12፡55	 ተክ ኢንሳይት
13፡30	 ዜና ዓረብ
13፡45	 ቴራብ
14፡30	 ህርመት
15፡55	 ዳህሳስ ሕትመት
16፡30	 ማእገር 1ይ ክፋል
17፡00	 ዜና ትግርኛ
17፡15	 ደርፊ
17፡30	 ዜና ዓረብ
17፡45	 ማእገር 2ይ ክፋል
20፡00	 ዜና ትግረ
20፡15	 መልሲ ኣብ መስመር
21፡00	 ዜናትግርኛ
21፡25	 መኣዝን ልምዓት
22፡00	 ዜናዓረብ
22፡15	 መደብ ቆላሕታ
22፡30	 ዜና እንግሊዝ
22፡40	 ተኸታታሊት ፊልም -                                                                                                                                                
         መስተንክር

VACANCY ANNOUNCEMENT

Bisha Mining Share Company is inviting applicants for the 
following position for Bisha site project.

1.	 Position: Metallurgist Specialist 

Department: Process Plant 
Number required: One (01)

 Primary Purpose
•	The Metallurgical Specialist will be responsible for driving up the 2.9Mtpa 

expansion project, increase plant knowledge of the Research and Project 
Metallurgists as well as assist with training any new GET engineers to the 
department. 

•	The role will also be responsible for advising on metallurgical project im-
plementations, plant trials, and implementing new technologies in the mill. 

Essential Functions
•	The essential function is to coach, mentor and train all National Metallur-

gical Engineers and Technicians on optimizing plant production, quality, 
project implementation, research of new technologies from testing through 
implementation. 

•	The Specialist will also provide a senior review and check of all work for 
accuracy, professionalism, and adherence to proper engineering principles.

TASK DESCRIPTION EXPANDED TO CORE 
PERFORMANCE AREAS

Planning
•	Develop, implement, and maintain safe work procedures and promote safe-

ty, health and environmental awareness.
•	Monitor the metallurgical systems and business processes, identify and pri-

oritise improvement opportunities and formulate alternatives and improve-
ments to systems and methods.

•	Develop continuous improvement targets for the plant and drive and mea-
sure achievement of these targets. Including H&S and Environmental im-
provements in the process plant.

•	Develop plans to integrate metallurgical data from the laboratory test work 
and processing operations into the geological data generated through the 
grade control process. Coordinate the mine-to-mill process from a devia-
tion perspective.

Implementation
•	Advise on the daily operating strategy, designed to give operating guide-

lines for the operations team
•	Review the “Change Management” process for the department, ensuring 

all changes made are justified, documented and communicated profession-
ally and follow engineering principals.

•	Assist in investigations for deviations in plant performance by carrying out 
plant surveys; detailed metallurgical laboratory testing and coordinating 
analysis of samples by external service providers.

•	Help drive continuous improvement and Process Plant optimization proj-
ects with the aim of improving metallurgical results and reducing operating 
cost.

•	Coordinate process control strategies necessary for optimization of unit op-
erations to meet or exceed targets.

•	Drive continuous improvement projects including the application for capi-
tal projects which have been researched and tested and which make good 
financial sense.

•	Coordinate with industry professionals to test, improve and implement the 
best technology for the processing plant.

Monitoring/Measuring
•	Communicate progress and results through use of Gantt charts and formal 

reports/presentation. 
•	Responsible for accuracy and quality of all metallurgical reports
•	Develop a clear and concise reporting system to track all projects and ini-

tiatives.
•	Follow-up with metallurgical staff on defined mentoring goals and time-

lines on a regular basis.
•	Assist on team evaluations and performance reviews.

Mentoring/Coaching
•	Mentor all metallurgical staff on the business goals and directives to achieve 

quality, quantity, and professional deliverables.
•	Lead the efforts of instilling a strong environmental, safety and health cul-

ture, in all actions. Conduct any necessary audits, report, and resolve any 
incidents actions identified.

•	Ensure “competency training & development” plans are in place for all 
staff and followed. Report on progress.

UNIQUE REQUIREMENTS/OTHER INFORMATION
•	The candidate must be Physically and Medically fit. 

Qualifications: Knowledge and Experience
o	Degree in Metallurgical/

Chemical Engineering or 
related field 

o	Metallurgist with 10+ years’ 
experience in processing 
environment, Research and Project 
Metallurgy a plus, Gold experience 
a plus   

Technical Skills Behavioral Skills
o	Computer Literacy (MS 

Office – Intermediate), 
Understanding relevant 
policies, Attention to detail, 
Analytical skill, Safety and 
environmental skills, Problem 
solving skill, Metallurgical/
Chemical Engineering 
experience, Current with 
industry technology

o	Communication (English), Team 
Player, Interpersonal Relations, 
Integrity, Prioritizing skills & 
multi-skilling, Ability to work 
towards strict deadlines, High 
level of accuracy, Discretion, Self-
motivation, Decision Making

General Information and other requirements:
•	 Place of Work: 	               Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work 

experience credentials, a copy of your National Identity 
Card etc.).

•	 Only shortlisted applicants will be considered as 
potential candidates for an interview.

•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of 

publication in the Newspaper.
Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

Bisha Mining Share Company is inviting applicants for the 
following position for Bisha site project.
1.	 Position: Artisan Auto Electrician

Department: Mining 
Number required: One (01

Primary Purpose
•	 To attend to all electrical related issues on underground mining 

equipment.
•	 Diagnose and replace faulty electrical and electronic systems, units 

and components of machinery and equipment.
•	 Inspect electrical systems, equipment, and components to identify 

hazards, defects and the need for adjustment or repair, and to ensure 
compliance with codes.

TASK DESCRIPTION EXPANDED TO CORE PERFORMANCE 
AREAS
Equipment availability

•	 To attend to all electrical related issues on mining Underground 
machinery

•	 To plan for spares requirement pertaining to electrical circuits and 
repair works

•	 To receive general supervision through inspection of work for 
compliance with directions, plans and/or specifications.

•	 Actively work in the fields and ensure relevant Safety, Mining and 
other Statutory Codes and Regulations remain in full compliance, 
ensures safety at each workplace.

•	 Inspect electrical systems, equipment, and components to identify 
hazards, defects and the need for adjustment or repair, and to ensure 
compliance with codes.

•	 Efficiently perform preventive, breakdown, project, refurbishment 
repairs and assign electrical maintenance staff according to work 
requirements and priorities.

Reports
•	 To report all major defects to either the site Foreman or Site 

Supervisor.
•	 To ensure that all relevant documentation (work order, Operator/ 

Mechanical/ productivity checklists) is complete as per requirement
•	 Injury prevention to self/others and safeguard company property
•	 To ensure that all tools, workshop facility and equipment are used 

correctly and kept in good working condition
•	 To report on incident/accidents damage caused by the client
•	 Work shift rosters as required.

Preventive Maintenance
•	 Perform periodical and scheduled inspection programs to maintain 

BMSC assets according to established mine maintenance and 
engineering standards.

•	 Perform Root Cause Analysis of failures.
•	 Execute planned jobs according to priorities and the availability 

of equipment and in accordance with BMSC Work Management 
Practices.

Health, Safety and Environment
•	 To conduct and attend SHEQ talks at the start of the shift and 

Actively promote Safety culture and Hazard awareness and good 
attitude to work.

•	 Ensure excellent House Keeping in all areas including, working 
tools and workshop equipment.

•	 To report all incident/accidents to the immediate supervisor
•	 Employees to protect their own health and safety  
•	 Ensure relevant Safety, Mining and other statutory Codes and 

Regulations remain in full compliance at the workplace
Additional Duties

•	 To perform other related work as assigned.

•	 To be available 24/7. 
UNIQUE REQUIREMENTS/OTHER INFORMATION
•	 The candidate must be Physically and Medically fit.
Qualifications: Knowledge and Experience
o	Auto Electrical 

Technician Part II, III/
HND Electrical & 
Electronic Engineering or 
related qualification from 
a recognized institution.

o	Grade 12 Certificate
o	Craft certificate in Auto 

/ Power Electrical or 
equivalent

o	Minimum of 5 years of experience in 
mining maintenance field, including 3 years 
of experience on underground equipment 
such as drill rigs, loaders, dump trucks, and 
other supporting machinery.

o	Ability to distinguish colors used in colour-
coding harness and electronic components.

o	Ability to identify electrical problems 
and apply diagnostic methods to achieve 
satisfactory results.

o	Proven ability to read and interpret standard 
electrical blueprints, schematics, technical 
drawings, parts books, and service manuals 
(including specifications).

o	Ability to identify, organize and use 
resources effectively to complete tasks 
with due regard to cost, quality, safety, and 
environmental impact.

o	Possess a valid Driver’s License with good 
defensive driving skills

Technical Skills Behavioral Skills
o	Ability to assess risk 

and diagnostically gather 
information. Results 
orientated.

o	Attention to detail and 
planning skills.

o	Good written and oral 
Communication skill in 
English

o	Accept responsibility for work of self and 
others.

o	Work reliably and effectively without close 
supervision, to the appropriate codes of 
practice

o	Extensive knowledge of site safety, health 
and environmental regulations pertaining 
to electrical maintenance in a mining 
environment.

General Information and other requirements:
•	 Place of Work: 	               Bisha.
•	 Salary:                               As per Company salary scale.
•	 Type of Contract:             Indefinite

Additional requirement for Nationals: 
•	 Having fulfilled his/her National Service obligation and 

provide evidence of release paper from the Ministry of 
Defense. 

•	 Present clearance paper from current/last employer.
•	 Testimonial documents to be attached (CV, work experience 

credentials, a copy of your National Identity Card etc.).
•	 Only shortlisted applicants will be considered as potential 

candidates for an interview.
•	 Application documents will not be returned to sender.
•	 All applications should be sent through the post office.
•	 Deadline for application: 10 days from the day of publication 

in the Newspaper.
Address:  Please mail your applications to:-
                     Bisha Mining Share Company, 
                     P. O. Box 4276 Asmara, Eritrea
Note to Eritrean applicants:  
                  Please send a copy of your application to:
                   1.   Aliens Employment permits Affairs,
                         P. O. Box 7940 
                         Asmara, Eritrea.
                   2.    Mineral Resources Management 
                          P. O. Box 272
                          Asmara, Eritrea

መረብ ሰቲት መሰልጠኒ ማእከል - ዝተፈላለዩ ዓይነት ስፖርት. . .

 ኣቶ ተወልደ ተስፋጋብር

መረብ ሰቲት ስፖርት መሰልጠኒ 
ማእከል፡ ዝሓለፈ ሰሙን ምስ ጽምብል 
ዝኽሪ መበል 34 ዓመት ስርሒት ፈንቅል 
ኣተኣሳሲሩ መወዳደሪ መሐንበሲ ባብ 
ዓሸራ ባጽዐ ብምሕዳስን ብምጽጋንን 
ንመመረቕታ ኣብጺሑ ምንባሩ ይዝከር። 
ኣብቲ ኣመሓዳሪት ዞባ ሰሜናዊ ቀይሕ 
ባሕሪ ወ/ሮ ኣስመረት ኣብረሃ፡ ኮምሽነር 
ባህልን ስፖርትን ኤርትራ ኣምባሳደር 
ዘመደ ተኽለ፡ ሚኒስተር ሃብቲ ባሕሪ 
ኣቶ ተወልደ ቀላቲን ካልኦት ሰበ 
ስልጣን መንግስትን ዕዱማት ኣጋይሽን 
ዝተረኽብሉ ናይ ምምራቕ ስነ-ስርዓት፡ 

ዝተፈላለዩ ምርኢት ምሕንባስ ተኻይዶም 
ነይሮም’ዮም። ኣብቲ ኣጋጣሚ ኣምባሳደር 
ዘመደ ተኽለ፡ ወናኒን ኣካያዲን መረብ 
ሰቲት መሰልጠኒ ማእከል ኣቶ ተወልደ 
ተስፋማርያም ነዚ መወዳደሪ ቦታ ናይ 
ምሕዳስ ተበግሶ ምውሳዱ ክምስገን ከም 
ዝግብኦ ብምግላጽ፡ ኣብ መጻኢ ኣብዚ ቦታ 
ዝፈረዩ መንእሰያት ስሞምን ስም ሃገሮምን 
ንምጽዋዕ ከም ዝበቕዑ ዘጠራጥር ከም ዘየለ 
ኣብነታት ብምስናይ ኣብሪሁ። ኣመሓዳሪት 
ዞባ ሰሜናዊ ቀይሕ ባሕሪ ወ/ሮ ኣስመረት 
ኣብረሃ ብወገና ነቲ ተበግሶ ብምንኣድ፡ 
ምምሕዳር ዞባ ኣብ ምዕዋት እዚ ዓይነት 
ስፖርት ኩሉ ምትሕብባሩ ከም ዘካይድ 
ኣፍሊጣ።
ጋዜጣ ሓዳስ ኤርትራ፡ ኣብ ወደባዊት 

ከተማ ባጽዕ ምስ ወናንን ኣካያድን መረብ 
ሰቲት መሰልጠኒ ማእከል ኣቶ ተወልደ 
ተስፋጋብር ዕላል ኣካይዳ ነይራ። ምሉእ 
ትሕዝቶኡ ስዒቡ ይቐርብ።
ሕቶ፡ ናይ ስፖርት ድሕረ ባይታኻ ሕቶ፡ ናይ ስፖርት ድሕረ ባይታኻ 

ከመይ እዩ ዝመስል?ከመይ እዩ ዝመስል?
ኣቶ ተወልደ፡ ኣብ ቀዳሞት ዓመታት 

ናይ ናጽነት’የ ኣብ ስፖርት ክነጥፍ 
ጀሚረ። ኣብ 1994/95 ምስ መስረትቲ 
ናይ ቅድድም ብሽክለታ ክለብ ኣስቤኮ 
ነይረ’የ። ጸኒሐ’ውን ናብ ባረንቱ ብምኻድ 
‘ሰቲት” ትብል ናይ ኩዕሶ እግሪ ጋንታ 
ብምሓዝ ክሰርሕ ጀሚረ። ምምሕዳር ዞባ 
ጋሽ ባርካ ኣብቲ ዞባ ንዘሎ ዕቑር ሃብቲ 
ኣትለቲክስ ብምስትብሃል ናይ ኣትለቲክስ 
ክለብ ክሕዘሎም ምስ ሓበረኒ ከኣ ነቲ 
“ስፖርት ካብ ህዝቢ ንህዝቢ” ዝብል 
ፖሊሲ መንግስቲ ንምትግባር ኣብ 1997 
መረብ ሰቲት ትብል ናይ ኣትለቲክስ 
ጋንታ መስሪተ። ዓበይቲ ኦሎምፒካውያን 
ኣትለታት ድማ ከፍሪ ክኢለ። ኣብ 2016 
ነቲ ስራሕ ብምስፋሕ ኣብ ከተማ ባጽዕ 
ናይ ምሕንባስ ክለብ ድሕሪ ምምስራተይ 
ከኣ ኣብ 2018 ናይ ኩዕሶ እግሪ ጋንታ 
ወሲኸ። ብሓፈሽኡ ኣብዚ እዋን ናይ 

ኣትለቲክስ፡ ምሕንባስን ኩዕሶ እግርን 
ጋንታታት ሒዘ ኣብ ስፖርት ይነጥፍ 
ኣለኹ።
ሕቶ፡ ብኸመይ ኢኻ ናይ ምሕንባስ ሕቶ፡ ብኸመይ ኢኻ ናይ ምሕንባስ 

ክለብ ክትምስርት ወሲንካ?ክለብ ክትምስርት ወሲንካ?
ኣቶ ተወልደ፡ እዚ ምስ ዝኽሪ ስርሒት 

ፈንቅል ተኣሳሲሩ ዝካየድ ናይ ፍርቂ 
ማራቶን ውድድር ፈለማ ክጅምር ከሎ 
ብተወዳደርቲ ኣትለታት ናይ መረብ 
ሰቲት’ዩ ጀሚሩ። ነቲ ውድድር ኢልና 

ናብ ከተማ ባጽዕ ኣብ ንኸደሉ ዝነበርና 
እዋን ድማ ምስ ዘለና ሃብታም ባሕሪ 
ዝያዳ ክላለ ዕድል ረኺበ። ኣብዚ ቦታ 
ዝነብሩ ህጻናት ሓደ ናይ ምሕንባስ 
ፕሮጀክት ወይ ወፍሪ እንተደኣ 
ተገይሩሎም ኣብ ዝሓጸረ ግዜ ስሞምን 
ስም ሃገሮምን ከጸውዑ ይኽእሉ 
እዮም ኢለ ክሓስብ ጀመርኩ። ስለዚ 
እዞም ህጻናት ብመልክዕ ግራስ ሩት 
ተታሒዞም ቴክኒካውን ኣካላውን 
ልምምዳት ዝገብሩሉ ባይታ ክፈጥር 
ኣለኒ ኢለ ብምሕሳብ ምስ ምምሕዳር 
ዞባ ሰሜናዊ ቀይሕ ባሕሪ ተሰማሚዐ 
ነታ ክለብ መስሪተያ። ዋላ’ኳ ከምቲ 
እንደልዮ ኣይኹን ኣብ ዝሓለፈ 
ዓመታት ከኣ ኣብዚ መሰልጠኒ 
ማእከል ዝለማመዱ ኣትለታት ኣብ 
ኣህጉራዊ ውድድራት ዘተባብዕ 
ውጽኢት ከምጽኡ ክኢሎም ኣለዉ።
ሕቶ፡ ኣብዚ ማእከል ናይ ምሕንባስ ሕቶ፡ ኣብዚ ማእከል ናይ ምሕንባስ 

ዘለዉ ሓንበስቲ ዛጊት እንታይ ውጽኢት ዘለዉ ሓንበስቲ ዛጊት እንታይ ውጽኢት 
ኣመዝጊቦም ኣለዉ?ኣመዝጊቦም ኣለዉ?
ኣቶ ተወልደ፡ መረብ ሰቲት ስፖርት 

መሰልጠኒ ማእከል ናጻ ምሕንባስ ኣብ 
2016 እዩ ብጠለብ ምምሕዳር ዞባ 
ሰሜናዊ ቀይሕ ባሕሪ ቆይሙ። ክሳብ 
ሕጂ ድማ ብዘይምቁራጽ ብምስልጣን 
እወታዊ ውጽኢት የምጽእ ኣሎ። ክሳብ 
ዝሓለፈ ዓመት ሓንበስቲ ናይዚ መሰልጠኒ 
ማእከል 39 ወርቂ፡ 25 ብሩርን 34 ነሓስን 
መዳልያታት ክዓትሩ በቒዖም ኣለዉ። 
ኣብ ክልተ ኣህጉራዊ ውድድራት 
ድማ ማልያ ሃገራዊት ጋንታ ኤርትራ 
ወድዮም ተጻዊቶም እዮም። ሓንበስቲ 
ሰለሙን እዮብን ነጀብ በየነን ኣብ ሞሮኮ 
ኣብ ዝተኻየደ ግጥማት መላእ ኣፍሪቃ 
ከምኡ’ውን ኣብ ኣቡዳቢ ኣብ ዝተኻየደ 
ሻምፕዮን ምሕንባስ ዓለምን ተወዳዲሮም 
ተስፋ ዝህብ ውጽኢት ሒዞም ናብ ሃገሮም 
ከም ዝተመልሱ ኣይርሳዕን። ሕጂ’ውን 
እተኾነ ሓንበስትና ኣብ ዝተፈላለዩ 
ኣህጉራዊ ውድድራት ብሉጽ ውጽኢት 
ንምምዝጋብ ኣብ ከቢድ ጻዕሪ እዮም 
ዝርከቡ ዘለዉ።
ሕቶ፡ ራእይ፡ ተልእኾን ዕላማን መረብ ሕቶ፡ ራእይ፡ ተልእኾን ዕላማን መረብ 

ሰቲት ስፖርት መሰልጠኒ ማእከል ናጻ ሰቲት ስፖርት መሰልጠኒ ማእከል ናጻ 
ምሕንባስ እንታይ’ዩ?ምሕንባስ እንታይ’ዩ?
ኣቶ ተወልደ፡ እቲ ቀንድን ዝዓበየን 

ራእይና “ብምሕንባስ ዓለምለኻዊ 
መስፈርቲ ዘማልኡ ፕሮፈሽናላት ኣትለታት 
ምፍራይ” ዝብል እዩ። ኣብ ውሽጢ እዚ 
መሪሕ ዕላማና ከኣ ካብ 50 ሜተር ክሳብ 
10 ኪሎሜተር ዝሕንብሱ መንእሰያት 
ምስልጣን፡ ሓንበስትና ብቑዓትን 
ተወዳደርትን ንክኾኑ ኣካላዊ፡ መንፈሳውን 
ኣካዳሚያውን ዕብየት ንኽእልዎም 
ምኹስኳስ፡ ናብ ፕሮፈሽናላት ሓንበስቲ 
ንኽበጽሑ ምሕጋዝ ኣብ መወዳእታ 
ከኣ ኣህጉራዊ መለክዒታት ዘማልአ ናይ 
ምሕንባስ መሰልጠኒ ማእከል ምህናጽ 
ከም ቀንዲ ዕማምና ገይርና ንሰርሓሉ 
ኣለና። ጽቡቕ ተስፋታት ንረክብ’ኳ 
እንተሃለና ኣብቲ ንደልዮ ዕላማ ንምብጻሕ 
ግን ከቢድ ስራሕ ይጽበየና ከም ዘሎ 
ርዱእ’ዩ።
ሕቶ፡ ኣብ ጽምብል ዝኽሪ መበል 34 ሕቶ፡ ኣብ ጽምብል ዝኽሪ መበል 34 

ዝኽሪ ስርሒት ፈንቅል ንመወዳዳሪ ቦታ ዝኽሪ ስርሒት ፈንቅል ንመወዳዳሪ ቦታ 
ባብ ዓሸራ ናይ ምሕዳስን ምትዕርራይን ባብ ዓሸራ ናይ ምሕዳስን ምትዕርራይን 
ሓላፍነት ወሲድኩም ክትሰርሑ ድሕሪ ሓላፍነት ወሲድኩም ክትሰርሑ ድሕሪ 
ምጽናሕ ነቲ ቦታ ኣመሪቕኩሞ ኣለኹም። ምጽናሕ ነቲ ቦታ ኣመሪቕኩሞ ኣለኹም። 
ንምንታይ ዕላማ’ዩ እቲ ናይ ምትዕርራይ ንምንታይ ዕላማ’ዩ እቲ ናይ ምትዕርራይ 
መደብ ተኻይዱ?መደብ ተኻይዱ?
ኣቶ ተወልደ፡ እዚ ምስ ምምሕዳር ዞባ 

ሰሜናዊ ቀይሕ ባሕሪ ብምርድዳእ ሓላፍነት 
ዝወሰድናሉ ስራሕ ብዓቢኡ ደረጃ ዘለዎ 
ናይ መወዳደሪ ቦታ ንምግባር’ዩ። እዞ 
ቦታ ካብ ሎሚ ጀሚሩ ንዞባዊ፡ ሃገራውን 
ግጥማት ሓይልታት ምክልኻልን ብዘይ 
ዝኾነ ጸገም ከገልግል እዩ። ቅድሚ ሎሚ 
ሓንበስትና ኣብ ሬድሲ ሆቴልን ኣብ ዳህላክ 
ሆቴልን እናተኻረዩ እዮም ንጥፈታቶም 
ከካይዱ ጸኒሖም። ንሕና ብወገንና ሓደን 
ናይ ሓዋሩን መወዳደሪ ቦታ ክህልወና 
ካብ ዝብል ዕላማ ነቲ ኣቐዲሙ ዝነበረ 
መሐንበሲ ምሉእ ምትዕርራይ ገይርናሉ 
ኣለና። ሓንበስቲ መረብ ሰቲት ኣብዚ ቦታ 
ግቡእ ልምምድን ስልጠናን እናወሰዱ 
ንኻልኦት ኣብነት ዝኾኑሉ ኩነታት ከም 
ዝፍጠር ከኣ ዘጠራጥር የለን።
ሕቶ፡ ገለ ካብቲ ዝተገብረሉ ምትዕርራያት ሕቶ፡ ገለ ካብቲ ዝተገብረሉ ምትዕርራያት 

እንታይ ይመስል?እንታይ ይመስል?
ኣቶ ተወልደ፡ ለይትን ቀትርን 

ብዘይዕረፍቲ ብምስራሕ ኢና ነዚ ናይ 

ምሕዳስ ዕማም ኣብ ዝሓጸረ ግዜ 
ወዲእናዮ። ምናልባት ንኹሉ ኣብዚ ክገልጾ 
ክነውሓና’ዩ። ብሕጽር ዝበለ ግን እዚ 
መወዳደሪ ቦታ ቅድሚ ሕጂ ምስ ምልኣት 
ባሕሪ ተኣሳሲሩ’ዩ ንውድድር ድሉው 
ዝኸውን ነይሩ። ማለት ባሕሪ ምስ ዝገይሽ 
ክትሕንብሰሉ ዝከኣል ኣይነበረን። ሎሚ 
ግን ማይ ዝዕቅበሉን ማይ ዝሰደሉን ኣገባብ 
ተገይሩሉ ኣብ ዝኾነ ሰዓት ንኽትሕንብሰሉ 
ድሉው ኮይኑ ኣሎ። ኣፍቀርቲ ውድድር 
ምሕንባስ ኮፍ ኢሎም ውድድር ዝዕዘቡሉ 
ጽላል’ውን ሃኒጽና ኣለና። ብሓፈሽኡ 
ምሉእ ምትዕርራይ ኢና ገይርናሉ ዘለና። 
ካብ ዝዓበዩ ክሳብ ዝነኣሱ እዚ ስራሕ 

ንኽዕወት ኢዶም ንዘንበሩ ኩሎም ኣካላት 
ከኣ ልዑል ምስጋና ከቕርብ ይደሊ። 
ሕቶ፡ መጻኢ መደባትኩም እንታይ’ዩ ሕቶ፡ መጻኢ መደባትኩም እንታይ’ዩ 

ዘሎ?ዘሎ?
ኣቶ ተወልደ፡ ከምቲ ኣቐዲመ ዝገለጽክዎ 

ዘለና ጸጋታት ባሕሪ ብዝለዓለን ብዝሓየለን 
ክንጥቀመሉ ክንጽዕር ኢና። ነዚ ንምብጻሕ 
ብዓቢኡ ኩሉ ዘማልአ መሰልጠኒ ማእከል 
ክንሃንጽ ኣለና። ቀጻልነት ንምውሓስ 
ተካእቲ ዝኾኑ ሓደስቲ ናይ ግራስ ሩት 
ሰልጠንቲ ሒዝካ ምስልጣን’ውን ከድልየና 
እዩ። ዓለምለኻዊ መስፈርቲ ኣትለታት 
ምምላእን ምዕቃብን ከምኡ’ውን ኣብ 
ዝመጽእ ዓለምለኻዊ ውድድራት 
መዳልያ ምዕታር ድማ ካብ ቀንዲ ናይ 
መጻኢ መደባትና እዮም። 
ሕቶ፡ ብዘይካ ኣብ ምሕንባስ ኣብ ሕቶ፡ ብዘይካ ኣብ ምሕንባስ ኣብ 

ኣትለቲክስን ኣብ ኩዕሶ እግርን’ውን ኣትለቲክስን ኣብ ኩዕሶ እግርን’ውን 
ከም ትነጥፉ ቀዲምካ ገሊጽካ ነይርካ። ከም ትነጥፉ ቀዲምካ ገሊጽካ ነይርካ። 
ዝረኸብኩሞ ውጽኢት ከመይ ይመስል?ዝረኸብኩሞ ውጽኢት ከመይ ይመስል?
ኣቶ ተወልደ፡ ኣብ ኣትለቲክስ 

ዝተመዝገበ ዓወት ክንዝርዝር ብዙሕ ግዜ 
ከድልየና እዩ። ምኽንያቱ ኣብ ዝሓለፈ 
27 ዓመታት እዚ ክለብ ኣብ ዝተፈላለዩ 
ሃገራውን ኣህጉራውን ውድድራት 

ዓበይቲ ዓወታት ክሓፍስ ስለ ዝኸኣለ። 
ዝበዝሑ ኤርትራውያን ኦሎምፒካውያን 
ኣትለታት በዚ ማእከል ዝሓለፉ እዮም። 
መረብ ሰቲት ስፖርት መሰልጠኒ ማእከል 
ኣብ ኣትለቲክስ ካብ 2000 ክሳብ 2023 
ኣብ ዝነበረ 23 ዓመታት ኣብ ሃገራዊ 
ውድድራት 398 ወርቂ፡ 396 ብሩር፡ 346 
ነሓስ መዳልያታት ክረክብ ከሎ 60 ከኣ 
ዓበይቲ ዋናጩ ወሲዱ። ኣብ ኣህጉራዊ 
ውድድራት ድማ እዚ ክለብ 19 ወርቂ፡ 
11 ብሩርን 8 ነሓስን መዳልያታት 
ጨቢጡ ኣሎ። ኣባላት ናይዚ መሰልጠኒ 
ማእከል ማልያ ሃገራዊት ጋንታ ኤርትራ 
ወድዮም ዘመዝገብዎ ዓወታት’ውን ቀሊል 
ኣይኮነን። ንገለ በዚ ማእከል ካብ ዝሓለፉ 
ንኦሎምፒካውያን ኣትለታት ዮናስ ክፍለ፡ 
ናዝሬት ወልዱን ራሄል ዳኒኤልን ምጥቃስ 
ይከኣል እዩ።
ሕቶ፡ ብዛዕባ መረብ ሰቲት ስፖርት ሕቶ፡ ብዛዕባ መረብ ሰቲት ስፖርት 

መሰልጠኒ ማእከል ግራስ ሩት ኩዕሶ መሰልጠኒ ማእከል ግራስ ሩት ኩዕሶ 
እግሪኸ እንታይ ትብለና?እግሪኸ እንታይ ትብለና?
ኣቶ ተወልደ፡ መረብ ሰቲት ኣካዳሚ 

ኩዕሶ እግሪ ካብ 2018 ጀሚሩ ክሳብ 
ሕጂ ንሽዱሽተ ዓመታት ብዘይምቁራጽ 
ኣብ ምዕባለ ኩዕሶ እግሪ ኤርትራ እጃሙ 
ንምብርካት ኣብ ሓያል ስራሕ’ዩ ተጸሚዱ 
ዘሎ። ኣስታት 30 ዝኾኑ ተጻወትቲ ኩዕሶ 
እግሪ ብፕሮጀክት ግራስ ሩት ኣብዚ 

ማእከል ድሕሪ ምስልጣኖም ኣብዚ እዋን 
ምስ ዝተፈላለያ ዓበይቲ ክለባት ቀዳማይ 
ዲቪዥን ዞባ ማእከል ይጻወቱ ኣለዉ። ኣብ 
ናይ ምብራቕ ኣፍሪቃ ናይ ትሕቲ 15 
ዓመት ውድድር ብሉጽ ተጻዋታይ ናይቲ 
ግጥም ኮይኑ ዝተሸለመ ተመስገን ተስፋይ 
ኣብዚ መሰልጠኒ ማእከል’ዩ ተመልሚሉ። 
ብሓፈሻኡ እዚ ማእከል፡ 14 ተጻወትቲ 
ንሃገራዊት ጋንታ ኩዕሶ እግሪ ኤርትራ 
ከም ዘምረጸ ክሕብር እፈቱ።
ሕቶ፡ ኣብ መወዳእታ ተመሓላልፎ ሕቶ፡ ኣብ መወዳእታ ተመሓላልፎ 

መልእኽቲ?መልእኽቲ?
ኣቶ ተወልደ፡ መረብ ሰቲት ስፖርት 

መሰልጠኒ ማእከል ኣብ ዝሓለፉ 27 
ዓመታት ዓበይቲ ዓወታት ንኸመዝግብ 
ከይተሓለሉ ንዝሰርሑ ኣባላት ቦርድ፡ 
ኣሰልጠንቲ፡ ሓካይም፡ ስፖርተኛታትን 
ካልኦትን ከመስግን እደሊ። ካብ ኮምሽን 
ባህልን ስፖርትን ጀሚርካ ንኹሎም ኣብ 
ስራሕና ዝተሓባበሩና ትካላት መንግስትን 
ውልቀ ሰባትን’ውን ከመስግን እደሊ። ኣብ 
መወዳእታ ከኣ እዚ መሰልጠኒ ማእከል 
ብኽልተ እግሩ ደው ንኽብል ኩሉ 
ዝምልከቶ ኣካል ሓገዙ ከበርክት እላቦ። 
ምኽንያቱ እቲ ክመጽእ እንጽበዮ ዘለና 
ዓወት ናይ ኩላትና ሓላፍነት ስለ ዝኾነ።

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት

ጋንታታት ሰሪ’ኣ ንምጉዳል ክለባት ተቓዊመናኦ
ክለባት ሰሪ’ኣ ኢጣልያ፡ ኣብ ቀዳማይ 

ዲቪዥን ዝርከብ ብዝሒ ክለባት - 20 
ጋንታታት ከምዘለዎ ክቕጽል፡ ትማሊ 
ኣብ ከተማ ሚላን ኣብ ዝተገብረ ኣኼባ 
ኣድሚጸን።
  ኣርባዕተ ዓበይቲ ክለባት ጥራይ - 

ጁቬንቱስ፡ ኤሲ ሚላን፡ ኢንተር ሚላንን 
ሮማን፡ ቁጽሪ ክለባት ካብ 20 ናብ 18 
ክወርድ ዘድመጻ ነይራን። እዘን ክለባት፡ 
ብዝሒ ግጥማት ንምጉዳል፡ ከምኡ’ውን፡ 
ብቑዕን ተወዳደሪን ኵዕሶ እግሪ ንምዕባይ ካብ 
ዝብል ሓሳብ እየን፡ ብዝሒ ክለባት ክወርድ 
ክደፍኣሉ ጸኒሐን። ይዅን’ምበር፡ እዚ ሓዲሽ 
ውጥን ተግባራዊ ክኸውን እንተኾይኑ፡ 
እንተወሓደ 14 ክለባት ነዚ ሓሳብ ክድግፋኦ 
ነይሩወን። 16 ክለባት ግና፡ ኣንጻር እዚ ሓሳብ 
ኣለዋ ማለት እዩ።
  ብዘይካ’ዚ፡ ፈተነ ምጉዳል ብዝሒ 

ጋንታታት እዚ ሊግ፡ ብዳይረክተራት 
ካልኦት ክለባት ተነቒፉ እዩ። ሓደ ካብኦም 
ፕረዚደንት ክለብ ቶሪኖ ኡርቢኖ ካይሮ እዩ። 
ንሱ፡ “ከም ዝመስለኒ እዚ ኣተሓሳስባ ጌጋ 
እዩ። እቲ ክገብርዎ ዝደለዩ ሱፐር ሊግ 
ንምምልስ እዩ ምበልኩ።” ኢሉ።
  ብመንጽሩ ፕረዚደንት ኤሲ ሚላን 

ፓውሎ ስካሮኒ፡ ብሰንኪ ብዝሒ ጸወታታት 

ክለቦም እትርከበን ዓበይቲ ጋንታታት 
ግዳይ ይኾና ከምዘለዋ የረድእ። “ብዓይኒ 
ሓቂ፡ ከማና ዝኣመሰላ ኣብ ኣህጉራዊ 
ግጥማት ዝጻወታን ብዙሓት ተጻወትተን 
ናብ ሃገራውያን ጋንታታት ዝሰዳን ክለባት፡ 
ብብዝሒ ግጥማት የማርራ እየን።” ዝበለ እዚ 
በዓል ስልጣን፡ “ተጻወትቲ፡ ኣብ ኤውሮጳዊ 
ውድድር፡ ኣብ ኣህጉራዊ ግጥማት፡ ኮፓ 
ኢጣልያን ሰሪ’ኣን ይጻወቱ ኣለዉ። እዚ 
ኩሉ፡ ናብ ጽዕነት ግጥማት እዩ ዝምርሕ፣ 
ንተጻወትቲ ከኣ፡ ዘይጽወርን ግዳይ 
ተደጋጋሚ መጉዳእቲን ይገብሮም ኣሎ።” 
ኢሉ።
  ስካሪኖ፡ እዚ ሊግ ቅድሚ ሕጂ 18 ክለባት 

ከምዝነበሮ 16 ኮይኑ’ውን ከምዝፈልጥ፡ 
ንድሕሪት ተመሊሱ የዘኻኽር። ሰሪ’ኣ ኣብ 
ዓመተ-ስፖርት 2004-05 እዩ፡ ካብ 18 
ክለባት ናብ 20 ክብ ኢሉ።
  እዚ ናይ ምምሕያሽ ውጥን ክለባት፡ 

ኣብቲ ዝመጽእ ወርሒ - 11 መጋቢት 
ዝካየድ ሓፈሻዊ ኣኼባ ፈደረሽን ኵዕሶ እግሪ 
ኢጣልያ (FIGC) ክለዓል ምዃኑ ተሓቢሩ 
ኣሎ። ብዘይካ’ዚ፡ ሰሪ’ኣ፡ ካብዚ ናይ ሃገሩ 
ፈደረሽን ዝያዳ ስልጣን ርእሰ ምምሕዳር 
ክወሃቦ’ውን ይሓትት ኣሎ - ልክዕ ከምቲ 
ፕሪመር ሊግ ኣብ እንግሊዝ ዘለዋ ስልጣን።

“መሲ፡ ኣብ ኦሎምፒክ ክጻወት ማዕጾ ክፉት እዩ” ኣሰልጣኒ ኣርጀንቲናሊዮነል መሲ፡ ኣብ ኦሎምፒክ 2024 
ንሃገራዊት ጋንታ ኣርጀንቲና ክጻወተላ 
ማዕጾ ክፉት ምዃኑ፡ ኣሰልጣኒ ናይ ትሕቲ 
23 ዓመት እታ ሃገር ጃቬር ማሸራኖ 
ገሊጹ።
  ኣርጀንቲና፡ ዝሓለፈ ሰንበት ነታ ናይ 

ኦሎምፒክ 2020 ዕውትቲ ኵዕሶ እግሪ 
ደቂ ተባዕትዮ ዝነበረት መዘናኣ ሃገራዊት 
ጋንታ ብራዚል 1ብ0 ብምስዓራ፡ ህላውነታ 
ምውሓሳ ይዝከር። መሲ፡ ድሕሪ’ዛ ዓወት 
ብመገዲ ናይ ኢንስታግራም ሕሳብ ኣቢሉ 
“ቫሞስ” ማለት “ንኺድ” ብምባል ከኣ፡ 
ንምሕላፍ ሃገሩ ብማዕዶ ጸምቢልዎ ነይሩ።
  ነዛ ናይ ትሕቲ 23 ዓመት ጋንታ 

ዝዕልማ ዘሎ ማሸራኖ፡ ኣብቲ ውድድር 
መሲ ክሓብሮም ድሌቱ ምዃኑ የረድእ። 
“ምስ መሲ ዘለኒ ዕርክነት ኩሉ ሰብ 
ይፈልጦ እዩ። ከምኡ ዝኣመሰለ ተጻዋታይ 
ኣብቲ ውድድር ከሰንየና ማዕጾ ክፉት 
እዩ። ብርግጽ ንሕና ከኣ፡ ኣብኡ 
ምተመርኰስና።” ኢሉ - እዚ ናይ ቅድም 
ተጻዋታይ ማን ሲቲን ሃገራዊት ጋንታ 
ኣርጀንቲናን። ኣብ ኦሎምፒክ ዝሳተፋ 
ሃገራውያን ጋንታታት፡ ወላ’ኳ ትሕቲ 23 
ዓመት ክኾና እንተለወን፡ ሰለስተ ልዕሊ 23 
ዝዕድሚኦም ተጻወትቲ ክጽምበራ ግና 
ይፍቀደን እዩ። 
  ኣከፋፋሊ እዛ ጋንታ ቲያጎ ኣልማዳ 

ብወገኑ፡ እዚ ሸሞንተ ግዜ ባሎን ድ’ኦር 
ዝተዓወተ ተጻዋታይ ምስኡ ክህሉ ሕልሙ 
ምዃኑ ይዛረብ። ፕረዚደንት ዓለምለኻዊ 

ኦሎምፒክ ኮሜተ ዝኾነ ቶማ ባች እውን 
ኣቐዲሙ፡ መሲ፡ ዳግማይ ናብ ግጥማት 
ኦሎምፒክ ክምለስ ብርቂ ነገር ከምዝኾነ 
ተዛሪቡ ነይሩ። መሲ፡ ማልያ ሃገሩ ለቢሱ 
ኣብ 2008 በይጂን ኦሎምፒክ ዕዉት 
ወርቂ መዳልያ ክኸውን ክኢሉ ምንባሩ 
ይዝከር።   
  እንተኾነ፡ መሲ፡ ኣቐዲሙ ኣብ ኮፓ 

ኣመሪካ 2024 ክጻወት ከምዝደሊ ገሊጹ 
ነይሩ። ኣብ ሕቡራት ሃገራት ኣመሪካ 
ዝካየድ ኮፓ ኣመሪካ 2024፡ ካብ 20 
ሰነ ክሳብ 14 ሓምለ ክካይድ መደብ 
ተታሒዙሉ ኣሎ። ኣብ ፓሪስ - ፈረንሳ 
ዝካየድ ኦሎምፒክ 2024 ከኣ፡ ድሕሪ 
12 መዓልታት ኮፓ ኣመሪካ ማለት - 
ካብ 26 ሓምለ ክሳብ 11 ነሓሰ ክሰናዳእ 
ምድላዋቱ ኣብ ምጽፋፍ ይርከብ።

ኣጕዌሮ፡ ካብ ማን ሲቲ ክወጽእ ድሌት ከምዘይነበሮ ገሊጹ
ናይ ቅድም ኣጥቃዓይ ማን ሲቲ ሰርጆ 

ኣጕዌሮ፡ ኣብ ክራማት 2021 ካብዛ ክለብ 
ክወጽእ ድሌቱ ከምዘይነበረ ኣቃሊዑ።
  ኣጕዌሮ፡ ኣብ 2011 ናብዛ እንግሊዛዊት 

ክለብ ድሕሪ ምጽምባሩ፡ ንሓደ ዕቑድ 
ብሉጽ ግዜ ምሕላፉ ይፍለጥ። ኣብ መዛዘሚ 
ጸወታ ዓመተ-ስፖርት 2011-12 ኣብ ልዕሊ 
ኪው.ፒ.ኣር መዐወቲት ሸቶ ብምቑጻር፡ 
ንሲቲ ድሕሪ 44 ዓመታት ናይ ሊግ 
ዋንጫ ከተልዕል ከምዘኽኣላ’ውን ይዝከር። 
እዛ ፍጻመ፡ ወርትግ እንክትዝከር ከኣ፡ ስሙ 
ከይተጠቕሰ ክሓልፍ ኣይርአን። 
  እንተኾነ፡ ኣብ ታሪኽ ፕሪመር ሊግ ሓደ 

ካብ ዝበለጹ ኣጥቃዕቲ ምዃኑ ዝግለጽ ሰርጆ፡ 

ካብዛ ጋንታ ክወጽእ ድሌት ከምዘይነበሮ፡ 
ድሕሪ ዓመታት ኣነጺሩ ኣሎ። “ኣብ ጥሪ 
2021፡ ሲቲ፡ ውዕለይ ከምዘይተሐድሰለይ 
ነጊራትኒ። ኣነ ሓንቲ ተወሳኺት ዓመት 
ደልየ ነይረ፣ ወላ’ውን ኣብ መንበር ተቐየርቲ 
ኮይነ። ኣብ ትሕቲ ጓርድዮላ ውሑድ 
ናይ ጸወታ ግዜ እዩ ዝወሃበኒ ነይሩ፣ 
እንተኾነ፡ ክሕግዝ እዩ ነይሩ ድሌተይ።” 
ይብል ኣጕዌሮ። ንሱ፡ እቲ ዝሓተቶ ናይ 
ሓደ ዓመት ተወሳኺ ውዕል፡ ኣብ ዋንጫ 
ዓለም 2022 ንምስታፍ ብቕዓቱን ኣካላዊ 
ኣቃውማኡን ኣብ ምሕላው ክሕግዞ እምነት 
ከምዝነበሮ የረድእ።
  ‘ኩን’ ተባሂሉ’ውን ዝጽዋዕ እዚ 

ኣርጀንቲናዊ፡ ኣብቲ እዋን ካብ ባርሴሎና 
ሕቶ ከምዝቐረበሉ እዩ ዝዛረብ። “ካብ 
ባርሳ ሕቶ መጺኡኑ፣ ከምቲ ሲቲ ትኸፍለኒ 
ዝነበረት ክኸፍሉኒ ግና ኣይክእሉን ነይሮም። 
ብዛዕባ’ዚ ኣይተገደስኩን፣ ንማናጀረይ ነዚ 
ጉዳይ ኣብ ክልተ መዓልታት ከተዓራርዮ 
ነጊረዮ።” ዝበለ ኣጕዌሮ፡ “እቲ ውዕል ምስ 
ቀረበ፡ ምስ መሲ ተዛራሪበ። ምስኡ ክጻወት 
እየ ሓሲበ። እንተኾነ፡ መሲ፡ ክወጽእ ምዃኑ 
ምስ ነገረኒ ሰንቢደ እየ።” ክብል፡ ምውጻእ እዚ 
ወዲ ሃገሩ ሃንደበታዊ ከምዝኾኖ ይዝክር።
  ኣጕዌሮ፡ ኣብ ክራማት 2021 ናብዛ 

እስጳኛዊት ክለብ ምስ ተጸምበረ፡ መሲ 
ዝለብሳ ዝነበረ ማልያ ቁጽሪ 10 ክቕበላ 
ከምዝሓተትዎን ኣይፋል ከምዝበሎምን 
እውን ገሊጹ። “ንኣንሱ ፋቲ ክህብዎ 
ነጊረዮም። ንዓይ ቁጽሪ 10 ማለት መሲ 
እያ፣ ብድሕሪኡ ክጥቀመላ ኣይደለኹን።” 
ይብል። ቁጽሪ 19 ለቢሱ ጉዕዞ ናይ ባርሳ 
ዝፈለመ ሰርጆ ኣጕዌሮ፡ ኣብ ሓሙሸይቲ 
ጸወታኡ (ኣብ ጥቅምቲ 31) ግና፡ ኣብ 
እዋን ጸወታ ብሰንኪ ናይ ልቢ ጸገም ናብ 
ሆስፒታል እዩ ኣቕኒዑ። ወላ’ኳ ኣብ ፈለማ 
ድሕሪ ሰለስተ ኣዋርሕ ናብ ጸወታ ክምለስ 
ምዃኑ ተሓቢሩ እንተነበረ፡ በታ ዝወጻ 
እናነብዐ ጫምኡ ክሰቅል ምግዳዱ ግና፡ ብ15 
ታሕሳሳ 2021 ኣፍሊጡ።

ማይኖ፡ ንመበቈል ሃገሩ ዶ ንዝተወልደላ ሃገር . . .
መንእሰይ ተጻዋታይ ማን ዩናይትድ 

ኮቤ ማይኖ፡ ሽሕ’ኳ ካብ ኣሰልጣኒ 
ሃገራዊት ጋንታ እንግሊዝ ጋረዝ 
ሳውዝጌት ተገዳስነት ረኺቡ እንተሃለወ፡ 
ኣብ ኣህጉራዊ ግጥማት ዘለዎ ምርጫ 
ንምውሳን ግና፡ ክሳብ መወዳእታ ወርሒ 
እዛ ዓመት ክጽበ መዲቡ ምህላዉ 
ተሓቢሩ።  
  ን10 ተኸታተልቲ ግጥማት ፕሪመር 

ሊግ ማልያ ዩናይትድ ለቢሱ ክጻወት 
በቒዑ ዘሎ ማይኖ፡ ካብ ጋናውያን ስድራ-
ቤት ኣብ እንግሊዝ እዩ ተወሊዱ። እዚ 
ማለት፡ ካብ ክልቲአን ንዝመረጻ ሃገር ናይ 
ምውካል ተኽእሎ ኣለዎ። እዚ ትስፉው 
መንእሰይ፡ ምስ ናይ ትሕቲ 16፡ 18ን 19ን 
ዓመት ሃገራዊት ጋንታ እንግሊዝ እኳ 
እንተተጻወተ፡ ኣብ ዓባይ ሃገራዊት ጋንታ 
ንዝህልዎ ምርጫ ግና ዝጸሉ ኣይኮነን።

  እዚ ወዲ 18 ዓመት ኣከፋፋሊ፡ ኣብ 
ዓባይ ሃገራዊት ጋንታ እንግሊዝ ቀዋሚ 
ቦታ ቅድሚ ምሓዙ፡ ህውኽ ኢሉ ክውስን 
ከምዘይደለየ እዩ ዝሕበር። እዚ ማለት፡ 
ኣብዛ ኤውሮጳዊት ሃገራዊት ጋንታ 
ዘተኣማምኖ ቀዋሚ ቦታ ከምዘይብሉ 
እንተኣረጋጊጹ፡ ንጋና ናይ ምውካል 
ተኽእሎ ክህልዎ እዩ። 
  ማይኖ፡ ኣብዚ እዋን ኣብ ዩናይትድ 

ብዘርእዮ ዘሎ ሰሓቢ ምንቅስቓስ፡ 
ንሳውዝጌት ስሒብዎ ምህላዉ ይግለጽ። 
እዚ ዓላሚ፡ ማይኖ ካብ ትሕቲ 21 
ዓመት ሃገራዊት ጋንታኦም ጽውዒት 
ክመጽኦ ክሓተሉ ተዳልዩ ምህላዉ’ውን፡ 
ምንጪታት የረድኡ። ብመንጽሩ፡ ዝሓለፈ 
ሰሙን፡ ራንዲ ኣበይ ዝስሙ ኣባል ፈደረሽን 
ኵዕሶ እግሪ ጋና፡ ንማይኖ፡ ነዛ ብጸለምቲ 
ከዋኽብቲ እትፍለጥ ሃገራዊት ጋንታኦም 
ክውክላ ተስፋ ኣንቢሮም ምህላዎም ገሊጹ 

ነይሩ። 
  ብመሰረት ሕግታት ፊፋ፡ 

ሓደ ተጻዋታይ ኣብ ዝኾነ 
ግዜ ሃገራውነቱ ክቕጽል 
ይኽእል እዩ - ኣቐዲሙ 
ኣብ ምሕዝነታዊ ጸወታ 
ጥራይ ንኻልእ ሃገር ወኪሉ 
እንተነይሩ። ትሕቲ 21 
ዓመት ኮይኑ ወላ’ውን ካብ 

ሰለስተ ግጥማት ዘይሓልፍ ተወዳዳሪ ወይ 
ወግዓዊ ግጥማት ዘካየደ ተጻዋታይ’ውን 
ክቕይር ይኽእል እዩ።

ዜና ብሓጺሩ
* ኣከፋፋሊ ክለብ ኣስቶን ቪላ ቦባካር 

ካማራ፡ ሰሪ’ቲ ዝሓለፈ ሰንበት ዘጋጠሞ ናይ 
ብርኪ መጉዳእቲ፡ ነዛ ተሪፋ ዘላ ዓመተ-
ስፖርት ክኸስራ ከምዝኽእል ተገሊጹ።
  ኣብ ክራማት 2022 ናብዛ ጋንታ 

ዝተጸምበረ ካማራ፡ ኣብዚ ኣስቶን ቪላ 
ኣብ ትሕቲ ዓላሚ ኡናይ ኢምረ ዳግማይ 
እትበራበረሉ ዘላ እዋን፡ ሓደ ካብቶም 
ኣገዳስቲ ተጻወትቲ ኮይኑ ይርከብ። እዚ 
እናተኸላኸለ ዘከፋፍል ወዲ 24 ዓመት 
ተጻዋታይ፡ ብሰንኪ’ዚ ኣንጻር ማን ዩናይትድ 
እናተጻወቱ ዘጋጠሞ መጉዳእቲ፡ ኣብዚ 
ወሳኒ ግዜ ምእላዩ ነዛ ጋንታ ሃስያ ምዃኑ 

ይግለጽ። ብዘይካ’ዚ፡ ኣባል ሃገራዊት ጋንታ 
ፈረንሳ ኣብ ዋንጫ ኤውሮጳ 2024 ናይ 
ምዃን ዕድል’ውን ክኸስሮ ክቕሰብ እዩ - 
ብቕልጡፍ ናብ ጸወታ እንተዘይተመሊሱ።
  ኣብ ዝሓለፉ ሽዱሽተ ናይ መወዳእታ ናይ 

ሊግ ግጥማት ሓንሳብ ጥራይ ዝተዓወተት 
ኣስቶን ቪላ፡ ካብቲ ሒዛቶ ዝነበረት ካልኣይ 
ደረጃ ኣንሸራቲታ ሓሙሻይ ተሰሪዓ ትርከብ።
* ኒውካስል፡ ብመጉዳእቲ ኣጥቃዓይ ካሉም 

ዊልሶም ተሻቒላ ከምዘላ፡ ጋዜጣ ደይሊ 
መይል ኣቃሊሓ። ዊልሶን፡ ኣብቲ ንኖቲንግሃም 
3ብ2 ዝሰዓሩሉ ናይ ቀዳም ጸወታ እዩ፡ ኣብ 
የማነይቲ ቅልጽሙ መጉዳእቲ ኣጋጢምዎ። 
ሰሪ’ዚ መጉዳእቲ ከኣ፡ ካብቲ ዝመጽእ 

ቀዳም ምስ ቦርንማውዝ ዘካይድዎ ግጥም 
ከይበኵር ሰጊኣ ኣላ - እዛ ንኣለክሳንደር 
ኢሳቕ እውን ብሰንኪ መጉዳእቲ ከሲራቶ 
ዘላ ክለብ። 
* ፒኤስጂ ቀዳም ምሸት ንሊል 3ብ1 

ክትስዕራ እንከላ ኣብ መንበር ተቐየርቲ ዝነበረ 
ከይላን ምባፐ፡ ሎሚ ምሸት ኣብ ጸወታ 
ሻምፕዮንስ ሊግ ክስለፍ ምዃኑ፡ ኣሰልጣኒ 
ሉዊስ ኤርኒከ ኣፍሊጡ። 
  ኣብዛ ወቕቲ ኣብ 29 ዝተፈላለዩ ግጥማት 

30 ሸቶታት ኣመዝጊቡ ዘሎ ምባፐ፡ ቅድሚ 
ሰለሰተ መዓልታት እታ ጸወታ ኣብ ዓንካር 
ዓንካሪቶኡ ንእሽተይ ጸገም ስለዘጋጠሞ እዩ 
ከዕርፍ ተመሪጹ። ሎሚ ምሸት ከኣ፡ ኣብ 
ቀዳማይ እግሪ ዙር 16 ንጋንታኡ ዓቢ ሓገዝ 
ክገብረላ ትጽቢት ይግበር። ኣብ ናይ ምድብ 
ጸወታ ድኹም ምንቅስቓስ ዘርኣየት ፒኤስጂ፡ 
ኣብ ሜዳኣ ንሪያል ሶሴዳድ እያ ክትገጥማ።

መደብ ጸወታ
ሎሚ 

ሻምፕዮንስ ሊግ ቀዳማይ እግሪ ዙር 16
ፒኤስጂ - ሪያል ሶሴዳድ 11፡00 ምሸት
ላዚዮ - ባየር ሙኒክ 11፡00 ምሸት



ሓዳስ   ኤርትራ

  ተረኛ ፋርማሲተረኛ ፋርማሲ ጎደና ቁ.ስልኪ 
ጎደና ዓዲ ኣበይቶ ቁ.ገዛ 43 ልዕሊ ሆስፒታል ብርሃን ዓይኒ 163485

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

abur Printing Services

ዜና ወጻኢዜና ወጻኢዜና ወጻኢዜና ወጻኢ
ሚርያም ኣብርሃምሚርያም ኣብርሃም

ንጉስ ዮርዳኖስ፡ እስራኤል ደብዳብ ነፈርቲ ኣብ ቓዛ ደው ከተብል ጸዊዑእስራኤል፡ ኣብ ወሽመጥ ቓዛ ተካይዶ 
ዘላ ደብዳብ ነፈርቲ ደው ከተብሎ፡ ንጉስ 
ዮርዳኖስ ዓብደላ ኣልሳኒ ጸዊዑ።
ንጉስ ዓብደላ ካልኣይ ነዚ ጻውዒት እዚ 

ዘቕርብ ዘሎ፡ መጥቃዕትታት እስራኤል 
ኣብ ዶብ ራፋሕ ኣብ ዝቕጽለሉ ዘሎ 
እዋን እዩ።
ኣብ ደቡባዊ ወሽመጥ ቓዛ እትርከብ 

ራፋሕ፡ ካብ ቤት ንብረቶም ዝተመዛበሉ 
ኣስታት 1.4 ሚልዮን ሰላማውያን 
ፍልስጤማውያን ተዓቚቦምላ ዘለዉ ከተማ 
ምዃና ዝጠቐሱ ጸብጻባት፡ እስራኤል 
ኣብ’ታ ከተማ ብእትፍጽሞ ዘላ ናይ 
ኣየር መጥቃዕታት፡ ብዙሓት ሰላማውያን 

ሰባት ግዳይ ሞትን መቝሰልትን ይኾኑ 
ከምዘለዉ ይሕበር።
እስራኤል ኣብ ራፋሕ ዝኾነ መጥቃዕቲ 

ከይተካይድ ብማሕበረ-ሰብ ዓለም ጻውዒት 
እኳ እንተቐረበላ፡ ነቲ ጻውዒት ጸማም እዝኒ 
ብምሃብ - መጥቃዕታ ተስፍሖ ከምዘላ 

እዮም ዝተፈላለዩ ወገናት ዝሕብሩ።
ኣብ ዝሓለፈ ክልተ መዓልታት ኣብ 

ራፋሕ ብዘካየድቶ ስርሒት፡ ካብ’ቶም 
ብሓማስ ጅሆ ተታሒዞም ዝርከቡ 
ልዕሊ130 ሰባት - ክልተ ናጻ ከምዘውጽአት 
ገሊጻ ኣላ።

ካብ ዝጅምር ልዕሊ 4 ኣዋርሕ ኣቑጺሩ 
ዘሎ መጥቃዕቲ እስራኤል ኣብ ልዕሊ ቓዛ፡ 
ዛጊት ህይወት ልዕሊ 28 ሽሕ ሰላማውያን 
ፍልስጤማውያን ከምዘጥፈአን፡ ልዕሊ 
67,500 ሰባት ከምዘቚሰለን፡ ሰብ-መዚ 
ጥዕና ፍልስጤም የረድኡ።

ደቡብ ኣፍሪቃ፡ ናብ ደ.ሪ.ኮንጎ ወተሃደራት ተዋፍር
ደቡብ ኣፍሪቃ፡ ኣብ ምብራቓዊ ክፋል 

ደሞክራሳዊት ሪፓብሊክ ኮንጎ ንዝርከቡ 
ዕጡቓት ጉጅለታት ንምምካት፡ ኣብ 
ጐድኒ ሰራዊት ኮንጎ ዝስለፉ ኣስታት 
2900 ወተሃደራት ናብ’ታ ሃገር ከተዋፍር 

ምዃና፡ ፕረዚደንት ሰሪል ራማፎዛ 
ኣፍሊጡ። 
እዞም ክሳብ መወዳእታ ናይ’ዛ ሒዝናያ 

ዘለና ዓመት - ኣብ’ቲ ዞባ ከምዝጸንሑ 
ዝተነግረሎም ደቡብ-ኣፍሪቃውያን 

ወተሃደራት፡ ኣብ’ቲ ከባቢ ኣገዳሲ ኣበርክቶ 
ክገብሩ ትጽቢት ከምዘሎ ይሕበር። 
መንግስቲ ደ.ሪ.ኮንጎ፡ ኣብ መሬቱ 

ዝንቀሳቐሱ ብ’ኤም 23’ ዝፍለጡ 
ዕጡቓት ጉጅለታት፡ ዓመታዊ ብኣሽሓት 
ዝቑጸሩ ሰላማውያን ሰባት ከምዝቐትሉ 
እዩ ዝኸስስ።
ከም ውጽኢቱ፡ ሪፓብሊክ ደቡብ 

ኣፍራቃ - ኣብ ዝሓለፈ ወርሒ ግንቦት፡ 
ነታ ሃገር ንምሕጋዝ ኣብ’ቲ ዞባ ወተሃደራት 
ከተዋፍር ምዃና ሓቢራ ነይራ።
ብሰንኪ’ቲ ዓሰርተታት ዓመታት ኣቑጺሩ 

ዘሎ ግጭት ዕጡቓት ጉጅለታት ‘ኤም 
23’ን መንግስቲ ደ.ሪ.ኮንጎን፡ ኣብታ ሃገር 
ብኣማኢት ኣሽሓት ዝቑጸሩ ሰባት ክሞቱ 
እንከለዉ፡ ልዕሊ 7 ሚልዮን ድማ - ካብ 
ቤት-ንብረቶም ተመዛቢሎም ይርከቡ።

ሽወደን - ኣብ ማእከል መዘናግዒ 
ባርዕ ተኸሲቱ

ኣብ ጉተንበርግ-ሽወደን፡ ኣብ ሓደ 
መናፈሻ ዝተኸስተ ባርዕ ሓዊ፡ ኣብ ሰብን 
ንብረትን ዕንወት ኣውሪዱ።
በቲ ኣብ መስርሕ ህንጸት ኣብ ዝርከብ 

መናፈሻ ዝተኸስተ ባርዕ ሓዊ፡ 12 ሰባት 
ቈሲሎም ናብ ሕክምና ክለኣኹ እንከለዉ፡ 
ካልኦት ቁጽሮም ብንጹር ዘይተፈልጠ 
ደሃዮም ጠፊኡ ከምዘሎ ተቓሊሑ።
እቲ ኣስታት 9.8 ሚልዮን ዶላር 

ወጻኢታት ዝተገብረሉ መዘናግዒ ማእከል፡ 
ኣብ መወዳእታ ናይ’ዚ ዓመት’ዚ ስርሑ 
ክጅምር መደብ ተታሒዙ ምንባሩ 
ዝሓበሩ ሰብ-መዚ እቲ ትካል፡ ናይ 
ማይ መንጫዕጫታን ካልእ ተመሳሳሊ 
ቀረባት ዘአንግድ ትካላትን በቲ ሓዊ 
ከምእተሃሞዀ ገሊጾም።
ነቲ ባርዕ ኣብ ትሕቲ ቁጽጽር ንምውዓል 

ግዜ ከምዝወሰደ ዝሓበሩ እቶም ሰብ-

መዚ ብተወሳኺ፡ ኣብ ነበርቲ ናይ’ታ ኣብ 
ምዕራባዊ  ክፋል ጉተንበርግ እትርከብ 
ከተማ ሊሰበርግ፡ እቲ ባርዕ ብዘስዓቦ ትኪ 
- ጥዕናዊ ሃስያ ወሪዱ ከምዘሎ ጠቒሶም።
ነበርቲ፡ ብዝተኻእለ መጠን ካብ 

ኣባይቶም ከይወጽኡ፡ እቲ ብከላ ዝዀነ 
ናይ ምስትንፋስ ጸገማት ከስዕበሎም 
ስለዝኽእል ጥንቃቐታቶም ከሐይሉ 
መኺሮም ኣለዉ።
ጠንቂ እቲ ሓደጋ እንታይ ምዃኑ 

ዛጊት ከምዘይተፈልጠ ዝሓበሩ ሰብ-
መዚ ምክትታል ሓደጋታት እታ ከተማ፡ 
ጠንቁ ንምፍላጥ መረመራታት ከካይዱ 
ጀሚሮም ከምዘለዉ ኣገንዚቦም።
ከተማ ሊሰበርግ ኣብ 1923 ዝተሃንጸት 

ከተማ ኮይና፡ ብዘለዋ ኣገዳሲ መስሕባት 
- ዓመታዊ ክሳብ 3 ሚልዮን በጻሕቲ 
ከምእተአንግድ ጸበጻባት የመልክቱ።

ሓረስቶት ህንዲ፡ ብመንግስቲ ዝተኣትወሎም መብጽዓ 
ክትግበር ይሓትቱ

ብኣሽሓት ዝቚጸሩ ሓረስቶት ህንዲ፡ 
ኣብ 2021 ዘቕረብዎ ጠለባት መንግስቲ 
ዝግባእ መልሲ ከምዘይሃበሉ ብምውቃስ፡ 
ተቓውሞኦም ንምግላጽ - ናብ ከተማ ኒው-
ደልሂ ይኣትዉ ከምዘለዉ ተቓሊሑ።  
እዞም ካብ መላእ’ታ ሃገር ናብ ደልሂ 

ዝኣትዉ ዘለዉ ኣሽሓት ሓረስቶት፡ ካብ 
2021 ኣትሒዞም ዋጋ መግቢ ክውስኽ 
ከምኡ’ውን ድጎማ መንግስቲ ክዓቢ  
ክጠልቡ ምጽንሖም እዩ ዝግለጽ።
እንተኾነ፡ መንግስቲ ጠለባቶም ብዝግባእ 

ከምዘየማልኣሎም ብምምልካት፡ ኣብ 
ርእሰ-ከተማ እታ ሃገር ሰፊሕ ተቓውሞ 
ከምዘካይዱ ኣፍሊጦም ኣለዉ።
ኣባላት ፖሊስ ህንዲ፡ ምንቅስቓስ ናይ’ቶም 

ሓረስቶት ንምዕጋት፡ ናብ’ታ ከተማ ዘእትዉ 
ቀንዲ ጽርግያታት ከምዝዓጸዉዎ ይሕበር 
ኣሎ።
ሰብ-መዚ ጸጥታ ህንዲ ብተወሳኺ፡ ኣብ 

ከተማ ኒው-ደልሂ ዝኾነ ምትእኽኻብ 
ከይግበር ኣጠንቂቖም ኣለዉ።
መወዳእታኡ፡ ኣብ’ቲ ናይ ተቓውሞ 

ሰልፊ ክሳብ ልዕሊ ሓደ ሚልዮን ሓረስቶት 

ክሳተፉ ከምዝኽእሉ ኣብ ዝግለጸሉ ዘሎ 
እዋን፡ ኩነታት ጸጥታ ደልሂ ኣብ ጸገም 
ከይወድቕ ብምስጋእ - ብርክት ዝበሉ 
ኣባላት ፖሊስ ህንዲ ኣብ ጎደናታት ይዋፈሩ 
ከምዘለዉ ተፈሊጡ። 
ሰብ-መዚ ህንዲ፡ ነቲ ተወጢኑ ዘሎ 

ናይ ተቓውሞ ሰልፊ ደው ንምባል፡ ምስ 
ላዕለዎት ወከልቲ ማሕበር ሕርሻ’ታ ሃገር 
ዝርርብ ከምዘካይዱ ገሊጾም ኣለዉ።
ኣብ 2020 ሓረስቶት ህንዲ፡ ኣብ ከተማ 

ኒው-ደልሂ ተመሳሳሊ ሰላማዊ ሰልፊ 

ኣካይዶም ምንባሮ ዝጠቐሱ ጸብጻባት፡ 
ብሰንኪ’ቲ ሰላማዊ ሰልፊ ብዝሰዓበ ናዕቢ፡ 
ብዓሰርተታት ዝቑጸሩ ሰባት ከምዝሞቱ 
ይገልጹ።
እቲ ናይ ሽዓኡ ናይ ተቓውሞ ሰላማዊ 

ሰልፊ፡ ንቀዳማይ ሚኒስተር ህንዲ ናረንዳራ 
ሞዲ - ዓቢ ብድሆ ኮይንዎ ምንባሩ፡ እቶም 
ጸብጻባት የረድኡ።
መንግስቲ ህንዲ ብተወሳኺ፡ ኣብ 

ዝተፈላለየ ከባቢታት እታ ሃገር - ኣግልግሎት 
ኢንተርነት ከምዝዓጸዎ ተፈሊጡ።

ኣመሪካ - ኣብ መንገዲ ባቡር መጥቃዕቲ ተፈጺሙኣብ ኒው-ዮርክ - ሕቡራት መንግስታት 
ኣመሪካ፡ ኣብ መንገዲ ባቡር ዝተፈጸመ 
መጥቃዕቲ ፈኲስ ብረት፡ ኣብ ሰባት 
ጉድኣት ከምዘውረደ ተገለጹ።
በቲ ኣብ መንጎ ክልተ ጉጅለታት 

መንእሰያት ዝተኸፍተ ተዅሲ፡ 5 
ሰባት ብኸቢድ ክቖስሉ እንከለዉ፡ ሓደ 
ከምእተቐትለ ተሓቢሩ።
እዚ ኣብ’ታ ዝዓበየት ከተማ ሕቡራት 

መንግስታት ኣመሪካ ዝርከብ መንገዲ ባቡር 
ዝተኸስተ መጥቃዕቲ ብረት፡ በቶም ክልተ 
ጉጅለታት ብዝተፈጥረ ዘይምርድዳእ 
ከምዝጀመረ እዮም ፖሊስ እታ ከተማ 

ዝሕብሩ።
ኣብ’ቲ መንገዲ ባቡር ብዙሓት 

ሰራሕተኛታትን ተመሃሮን ብምንባሮም 
ዝኸፍአ ጕድኣት ክወርድ ይኽእል 
ምንባሩ ዝሓበሩ ሰብ-መዚ ፖሊስ ከተማ 
ኒው-ዮርክ፡ ፖሊስ ነቲ ኩነታት ቀልጢፉ 
ኣብ ትሕቲ ቁጽጽር ብምውዓሉ - ሳዕቤን 
ናይ’ቲ ሓደጋ ከምዝነከየ ኣገንዚቦም።
ኣብ ኣመሪካ ዓመት መጽአ ዝፍጸም 

መጥቃዕታት ፈኲስ ብረት ኣዝዩ ብዙሕ 
ኮይኑ፡ ብኣኡ መጠን ህይወት ኣሽሓት 
ሰባት ከምዝጠፍእ ጸብጻባት ይሕብሩ።
ኣብ ኣመሪካ፡ ብሰንኪ ዋንነት ብሕታዊ 

ብረት - ኣብ ዓመተ 2023 ልዕሊ 43 
ሽሕ ሰባት ከምእተቐትሉ ሰነዳት ገበናት 
ብሕታዊ ብረት እታ ሃገር የረድኡ።
ብመሰረት ጸብጻባት ስነዳ ገበናት ብሕታዊ 

ብረት ኣመሪካ፡ ካብ 2016 ኣትሒዙ 
ኣብ’ታ ሃገር - ዓመታዊ ኣስታት 38 ሽሕ 
ሰባት ዋንነት ብሕታዊ ብረት ብዝጠንቁ 
መጥቃዕትታት ይሞቱ።  
ኣብ ኣመሪካ ኣብ’ዚ እዋን እዚ፡ ልዕሊ 

390 ሚልዮን ጠበናጁ ኣብ ኢድ ውልቀ-
ሰባት ከምዝርከብ እውን፡ እቶም ጸብጻባት 
የረድኡ።

